
2020 йил 25 январдан чиқа бошлаган    

ИККИ ТОМОНЛАМА 
МУНОСАБАТЛАР 

ЖАДАЛ РИВОЖЛАНАЁТГАНИ 
¯АЙД ЭТИЛДИ

Самарали бошқарув тизимини яратиш 
жараёнида ҳар бир ходим ўз зиммасида-
ги вазифаларни виждонан ва масъулият 
билан бажариши муҳим аҳамият касб 
этади. Шу маънода, маҳаллий давлат 
бошқаруви органлари фаолиятида ҳам 
ижро интизоми масаласига натижадор-
ликка эришишнинг муҳим омили сифати-
да қаралади. 

Таъкидлаш жоизки, “Ijro.gov.uz” ижро 
интизоми идоралараро ягона электрон 
тизимининг жорий этилиши қонунчилик 

ҳужжатлари ва топшириқлар ижросини 
таъминлашда муҳим қадам бўлди. Ушбу 
электрон тизим қонунчилик ҳужжатлари 
ва топшириқлар ижросини назорат қи-
лишни “занжир механизми” асосида, таъ-
бир жоиз бўлса, “соатбай” тартибга сола-
ди. Натижада қонун, фармон ва қарорлар 
ижросини тўғри ташкил этиш орқали 
амалга оширилаётган ислоҳотларнинг 
ҳар бир туман, қишлоқ ва маҳаллагача 
етиб боришига эришилмоқда.

Президентимиз 2020 йил 31 январь куни Давлат геология 
ва минерал ресурслар қўмитасига ташриф буюриб, олимлар, ёш 

тадқиқотчилар, ишлаб чиқариш вакиллари, илмий-тадқиқот муассасалари 
раҳбарлари билан учрашув ўтказган эди. 

Эътироф

ОРЗУЛАР РªЁБИ – ИЛМГА  
ВА УНИ ªРГАНИШГА ¯АРАТИЛАЁТГАН 

ЭЪТИБОР НАТИЖАСИ 

ШАХСИЙ МАСЪУЛИЯТ ВА 
МУСТА²КАМ ИЖРО ИНТИЗОМИ — 

ФАОЛИЯТИМИЗ САМАРАДОРЛИГИНИНГ 
МУ²ИМ ОМИЛИБугун ҳам яхши эслайман, ўшанда 

 Ўзбекистон Республикасининг “Илм-фан ва 
илмий фаолият тўғрисида”ги қонуни қабул 
қилингани, уни ҳаётга татбиқ этишнинг ама-
лий платформасини яратиш мақсадида Фан 
ва технологиялар бўйича республика кен-
гаши ташкил этилгани таъкидланди. “Энди 
олимларимиз ҳам масъулиятни чуқур ҳис 

қилган ҳолда, тадқиқотларнинг амалий на-
тижалари билан тегишли соҳалар ривожига 
муносиб ҳисса қўшишлари лозим. Нуфузли 
академиклардан ҳам, илм-фан соҳасига илк 
қадам қўяётган ёш олимлардан ҳам катта 
шижоат ва амалий натижадорлик қилиш та-
лаб этилади”, деди давлатимиз раҳбари.

Ўзбекистонда кенг кўламли 
ислоҳотлар бошланганидан 
буён хизмат кўрсатиш соҳаси иқ-
тисодий ривожланишнинг муҳим 
йўналишларидан бирига айлан-
ди. Президентимиз раислигида 
жорий йил 18 декабрда ҳудуд-
ларда ишлаб чиқаришни янада 
кенгайтириш ва хизматларни 
ривожлантириш масалалари бў-
йича ўтказилган видеоселектор 
йиғилишида айни йўналишдаги 
ишлар таҳлил қилинди, галдаги 
устувор вазифалар белгилан-
ди. Ушбу мақолада мамлакати-
мизда хизмат кўрсатиш соҳаси 
қандай ривожланаётгани ва бу 
борада 2024 йилга қандай ва-
зифалар қўйилгани ҳақида сўз 
боради.

2022 йилда иқтисодиётда 
жами хизматлар ҳажми 357 
триллион сўмга етиб, 2017 йил-
га нисбатан 2 баробар ошди. 
Сўнгги 6 йилда хизмат кўрсатиш 
соҳасига жалб қилинган инвес-
тициялар ҳажми эса 4,2 баробар 

кўпайиб, 2022 йилда 114,5 трил-
лион сўмни ташкил этди.

Соҳани ривожлантиришда 
иқтисодий фаолият турлари 
бўйича бозор хизматларининг 
асосий қисми савдо, транспорт 
хизматлари ва молиявий хиз-
матларга тўғри келади. Хусусан, 
2022 йилда савдо хизматлари 
улуши 24,8 фоиз, транспорт хиз-
матларининг ҳиссаси 22,7 фоиз, 
молиявий хизматлар улуши 22,5 
фоизни ташкил этди. Шунинг-
дек, хизматларнинг салмоқли 
қисми ахборот ва коммуника-
циялар (6,4 фоиз), таълим (4,3 
фоиз), турар жой ва умумий ов-
қатланиш соҳаларида (3,2 фоиз) 
бажарилди. 2023 йилнинг 11 ойи 
давомида 421 триллион сўмлик 
хизматлар кўрсатилди. Бугунги 
кунда молия, транспорт, савдо, 
туризм, таълим, тиббиёт ва ало-
қа-ахборот тармоқлари жами 
хизматлар ҳажмининг 85 фоизи-
ни таъминламоқда.

Шу йил 30 апрель куни миллий тарихимизда 
биринчи марта умумхалқ референдуми асосида 
Конституциямиз янги таҳрирда қабул қилиниши 
улкан тарихий воқеа бўлди. Зеро, янгиланган 

Конституциямизнинг ижодкори ва муаллифи 
ҳам, уни қабул қилган ҳам халқимиз. Собитқа-
дамлик билан амалга оширилган ислоҳотлар 
самарасида “инсон — жамият — давлат” конс-

титуциявий модели асосида инсонпарвар де-
мократик давлат, очиқ ва адолатли жамият бар-
по этишнинг конституциявий-ҳуқуқий асослари 
янада мустаҳкамланди.  

КОНСТИТУЦИЯВИЙ ИСЛО²ОТЛАР
Буюк ўзбек йўли

Якунланаётган 2023 йил 
мамлакатимиз тарихида 
конституциявий ислоҳотлар 
йили сифатида мустаҳкам 
муҳрланиб қолади. 
Давлатимиз раҳбари 
таъкидлаганидек: “Ҳеч 
шубҳасиз, том маънода 
халқчил қомус бўлган 
Асосий қонунимиз янги 
Ўзбекистонни барпо этишга 
қаратилган кенг кўламли 
ислоҳотларимиз ортга 
қайтмаслигининг мустаҳкам 
ҳуқуқий кафолати бўлиб 
хизмат қилади”.

Давоми 3-бетда

Суҳбат аввалида Ўзбекистон Президен-
ти ва Туркман халқининг миллий етакчиси, 
Туркманистон Халқ Маслаҳати Раиси бир-
бирини яқинлашиб келаётган Янги йил бай-
рами билан дилдан қутлаб, қардош халқла-
римизга тинчлик-осойишталик, фаровонлик 
ва равнақ тилакларини билдирдилар.

Давлатимиз раҳбари Туркманистон 
 Президенти Сердар Бердимуҳамедовга 
ўзининг самимий саломи ва энг эзгу тилак-
ларини йўллади.

Ўзбекистон билан Туркманистон ўртасида-
ги дўстлик, яхши қўшничилик ва чуқурлашган 
стратегик шериклик муносабатларини янада 
ривожлантиришнинг долзарб масалалари му-
ҳокама қилинди. Илгари эришилган, шу жум-
ладан, парламентлараро мулоқот доирасида-
ги келишувлар ижросининг бориши муҳокама 
қилинди.

Томонлар барча устувор йўналишлар-
да ўзаро манфаатли ҳамкорлик сезиларли 
фаоллашганини катта мамнуният билан 
қайд этдилар.

Ўзаро савдо ҳажми ошмоқда — 2023 йил 
якуни билан товар айирбошлаш 1 миллиард 
доллардан ортади. Пойтахт Тошкент ва Ашхо-
бод шаҳарларида савдо уйлари очилди, бир-
галикда “Шовот — Тошовуз” чегараолди савдо 
зонасини барпо этиш бўйича ишлар давом 
этмоқда.

Саноат, энергетика, қишлоқ хўжалиги, 
транспорт соҳаларида икки мамлакат етакчи 
корхоналарининг кооперацияси кучаймоқда, 
ҳудудлараро алоқалар кенгаймоқда. Жорий 
йилда Ҳукуматлараро комиссия ва Ишбилар-
монлар кенгашининг навбатдаги йиғилишлари 
муваффақиятли ўтказилди.

Қўшма маданий-гуманитар тадбирлар, шу 
жумладан, Маданият кунлари ва ижодий жа-
моаларнинг сафарлари ўтказилмоқда.

Марказий Осиёдаги минтақавий ҳамкорлик-
нинг амалий жиҳатлари юзасидан ҳам фикр 
алмашилди. 2024 йилга мўлжалланган учра-
шувлар режаси кўриб чиқилди.

ЎзА

28 декабрь куни Ўзбекистон Республикаси Президенти 
Шавкат Мирзиёев ва Туркман халқининг миллий 

етакчиси, Туркманистон Халқ Маслаҳати Раиси Гурбангули 
Бердимуҳамедовнинг телефон орқали мулоқоти бўлиб ўтди.

ХИЗМАТ КªРСАТИШНИНГ

Замонавий дунёда хизмат кўрсатиш соҳаси йилдан-йилга янада 
барқарор аҳамият касб этиб бормоқда. Негаки, иқтисодиёти хизмат 
кўрсатиш соҳасига асосланган мамлакатлар саноат ёки қишлоқ хўжалиги 
иқтисодиёти устига қурилган давлатларга қараганда тезроқ ривожланяпти.  
Дунёнинг илғор мамлакатларида хизматларнинг ялпи ички маҳсулотдаги 
улуши 75 фоиздан юқорилиги ҳам бежиз эмас. Ақлий меҳнат 
ходимларининг 80 фоиздан ортиғи ва олий маълумотли кадрларнинг  
87 фоизи айни шу соҳада жамланган. Хизматлар иқтисодиётни ижтимоий 
йўналтиришга ва аҳоли турмуш сифатини яхшилашга кўмаклашади.

Таҳлил ва таққос

МАМЛАКАТИМИЗНИНГ БАРҚАРОР ТАРАҚҚИЁТИ, 
ИНСОН МАНФААТЛАРИНИНГ САМАРАЛИ 

ҲИМОЯСИГА ХИЗМАТ ҚИЛАДИ

Президент қарорлари – 
ҳаётда ва назоратда

Халқаро тажриба шуни кўрсатмоқдаки, ҳар қандай мамлакат 
ташаббускор, интизомли, шижоатли ва ислоҳотларга дахлдорлик 

туйғуси билан меҳнат қиладиган, масъулиятни теран ҳис қила 
оладиган кадрлар билан тараққиётга эришади. 

Давоми 5-бетдаДавоми 2-бетда

Давоми 2-бетда

Давоми 4-бетда

ША²АРДАН ¯ОЛИШМАЁТГАН 
ЧЕККА ОВУЛЛАР

обод манзиллар

Қорақалпоғистоннинг Тахтакўпир туманидаги 
Қоратерен кўли бўйида этнотуристик объект 
қурилиши бошланди. Айни пайтда туман 
марказидан 40 километр узоқда жойлашган кўл 
бўйида ўтовлар тикланмоқда. Бу ерда сайёҳлар 
учун зарур барча шароит яратиляпти. Йўллар 
асфальтланди, ҳудуд тўлиқ электрлаштирилди. 
Қурувчиларнинг айтишича, кўл бўйи ажойиб 
сайёҳлик манзилига айланади. Кўплаб маҳаллий 
аҳоли ишли бўлади. Қурувчилар ишни келаси йил 
баҳорда якунига етказишни режалаштирган. 

µеч ³ачон 
´чмасин!

МАЪНАВИЯТ ЧИРОFИ

со³ада ºсиш бор, аммо етарли эмас

Бошланиши 1-бетда

Қораўзак тумани “Қораўзак” овул фу-
қаролар йиғинида ҳам ободонлаштириш 
ишлари авжида. Марказий кўчалар тўла 
таъмирлаб бўлинди. Ёрдамга муҳтож 
аҳоли уйларининг томи шиферлаб бе-
рилди. Кўчаларга асфальт ётқизилди, 
ижтимоий объектлар қад кўтарди. Бо-
лалар учун спорт майдончалари қуриб 
битказилди. 

Ҳудуднинг диққатга сазовор жой-
ларидан бири маданият уйи ҳисоб-
ланади. Бу бино яқинда тўлиқ таъ-
мирдан чиқарилди. Эндиликда барча 
маданий тадбирлар саройда ташкил 
этиляпти. Овул болалари маданият 
марказидаги ҳар хил тўгаракларга 
қатнамоқда. 

— Маданият уйимиз кўп йиллардан 
буён қаровсиз бўлиб, жуда ачинарли 
ҳолга келиб қолганди. Таъмирдан сўнг 
янги бинога айланди. Бундан, айниқса, 
болаларларнинг қувончи чексиз. Чунки 
улар турли тўгаракларга қатнаб, ҳунар 
ўрганяпти,  — дейди Хўжамберган Ўрим-
бетов.

Президентимизнинг 2021 йил 10 фев-
ралдаги “Қонунчилик ҳужжатлари ижросини 
самарали ташкил этишда давлат бошқа-
руви органлари ва маҳаллий ижро этувчи 
ҳокимият органлари раҳбарларининг шах-
сий жавобгарлигини кучайтиришга доир 
қўшимча чора-тадбирлар тўғрисида”ги 
фармони ҳамда 2021 йил 31 майдаги “Ijro.
gov.uz” ижро интизоми идоралараро ягона 
электрон тизими самарали фаолият кўрса-
тишини таъминлашга қаратилган қўшимча 
чора-тадбирлар тўғрисида”ги қарори та-
лаблари асосида “Ijro.gov.uz” тизимидаги 
Қорақалпоғистон Республикаси Вазирлар 
Кенгаши, вилоятлар ва Тошкент шаҳар ҳо-
кимликларига юклатилган топшириқларнинг 
ижро этилиши ҳолати таҳлил қилиниб, ҳар 
ҳафта Вазирлар Маҳкамаси йиғилишлари-
да танқидий муҳокама этиб борилмоқда.

Қайд этиш лозимки, давлатимиз раҳба-
ри раислигида жорий йил 21 ноябрь 
куни ер ресурсларидан оқилона фой-
даланиш, ер ҳисобини юритиш ҳамда 
кадастр хизматларининг сифатини 
яхшилаш масалалари юзасидан ўт-
казилган видеоселектор йиғилишида 
вазирлик, ҳокимлик ва идоралардаги 
ижро интизоми ҳолатига ҳам тўхта-
либ ўтилди. Бу борада биринчидан 
— жорий қилинган тизимга, иккинчи-
дан — белгиланган тартибга, учинчи-
дан — темир интизомга жиддий риоя 
қилиниши лозимлиги қатъий белгилаб 
берилди ҳамда топшириқлар ижро-
сини ташкил этишда ишни олдин-
дан тўғри режалаштириш ва мавжуд 
муаммоларни барвақт ҳал этиш ма-
саласига алоҳида эътибор қаратилди.

Бугунги кунда Хоразм вилояти 
ҳокимлигида ижро интизоми бўйича 
алоҳида таркибий бўлинма фаолият 
олиб бормоқда. Келиб тушаётган барча 
топшириқ ва мурожаатлар, уларнинг иж-
рочиларга етказилишидан тортиб, ижро 
этилишига қадар бўлган жараён электрон 
тизим орқали доимий назоратга олинган. 
Топшириқлар ижросини ўз вақтида таъ-
минлаш учун назорат режаларини ишлаб 
чиқиш, ижро жараёнининг кунлик монито-
рингини амалга ошириш, бошқа давлат ор-
ганлари билан тезкор маълумот ва ахборот 
алмашинуви йўлга қўйилган. 

Шу билан бир қаторда, масъул ходим-
ларнинг билим ва малакасини ошириш 
мақсадида вилоят адлия бошқармаси би-
лан ҳамкорликда махсус семинар-тренинг-
лар ўтказиб борилмоқда.

Қонунлар, Президент фармон ва қарор-
лари, Ҳукумат қарорларининг ижро ҳолати-
ни мунтазам равишда муҳокама қилиб бо-
риш амалиёти ҳам йўлга қўйилган. Вилоят 
ҳокимлиги аппаратининг ҳафталик, ойлик 
ва чораклик йиғилишлари, халқ депутат-
лари вилоят Кенгашининг сессияларида 
ижро интизомини мустаҳкамлаш бораси-
да ҳоким ўринбосарлари, ташкилотлар 
раҳбарларининг ҳисоботи мунтазам эши-
тилмоқда. Бу жараёнда депутатларнинг 
фаоллиги, маҳаллий ижро этувчи ҳокимият 
вакилларининг ҳисоботларини номига эши-
тиш эмас, балки ҳар бир банд бўйича жид-
дий муҳокамалар бўлаётганини алоҳида 
таъкидлаш жоиз. 

Президент қарорлари – ҳаётда ва назоратда

обод манзиллар

ШАХСИЙ МАСЪУЛИЯТ ВА МУСТА²КАМ ИЖРО ИНТИЗОМИ —  
ФАОЛИЯТИМИЗ САМАРАДОРЛИГИНИНГ МУ²ИМ ОМИЛИ

Жўрабек РАҲИМОВ,
Хоразм вилояти ҳокими

Бугунги кунга қадар вилоят ҳокимли-
гига 12 минг 782 ҳужжат, жумладан, Олий 
Мажлис Қонунчилик палатаси ва Сенати-
дан 322 та, Президент Администрация-
сидан 586 та, Вазирлар Маҳкамасидан  
1398 та, бошқа вазирлик ва идоралардан 
10 минг 476 та хат ва ҳужжат келиб туш-
ган. Шундан 12 минг 718 таси (99,5 фоиз) 
ўз муддатида назоратдан олинган.

2023 йил давомида “Ijro.gov.uz” тизимига 
киритилган 1034 ҳужжат назоратга олиниб, 
шундан 939 та топшириқ ўз муддатида на-
зоратдан чиқарилган ҳамда 1 та топшириқ 
ижросини таъминлаш бўйича қўшимча 
 чора-тадбирлар белгиланган. Шу билан 
бирга, назоратдан олинган 94 та топшириқ 
муддатидан кеч бажарилган. 

Ижро интизомига масъулиятсизлик би-
лан ёндашган, топшириқларни ўз мудда-
тида бажармагани учун вилоят ҳокимининг 
2 нафар ўринбосари ва 2 нафар котибият 
мудирига ҳайфсан интизомий жазо чораси 
қўлланилди.

Шунингдек, “Ijro.gov.uz” тизимида шаҳар 
ва туман ҳокимликларига юклатилган топ-
шириқларнинг ижро этилиши ҳолати таҳлил 

қилинганда, айрим камчиликлар аниқлан-
ди. Жумладан, Хива туманида 46 та, Хива 
шаҳрида 32 та, Ҳазорасп туманида 18 та, 
Қўшкўпир туманида 15 та, Боғот туманида  
9 та топшириқли ҳужжат ижроси муддати-
дан кечиктириб амалга оширилган. 

Масалан, шаҳар ва туман ҳокимла-
рининг қарорлари муддатидан кечикиб 
чиқарилган, жумладан, Хива туманида  
4 та, Хива шаҳрида 3 та, Ҳазорасп тума-
нида 1 та шундай ҳолатга йўл қўйилган. 

Мазкур ҳолатлар масъул раҳбарлар иш-
тирокида кенг муҳокама қилиниб, айбдор 
ходимларга нисбатан тегишли интизомий 
жазо чораси қўлланилган.

Ижро интизомининг му-
ҳим йўналиши жисмоний 
ва юридик шахсларнинг 
мурожаатлари билан иш-
лашдир. Халқ қабулхона-
си билан биргаликда жой-
ларда ўтказилган сайёр 
қабулларда  3811 фуқа-
ронинг мурожаати тингла-
ниб, амалий ёрдам кўрса-
тилди. 2023 йил давомида 

3454 та ариза ва шикоят ўрганилиб, на-
тижаси мурожаат муаллифларига маъ-
лум қилинган, 191 та  мурожаат ижроси 
маълум муддат талаб этгани боис, улар-
ни ҳал этиш чоралари ишлаб чиқилди. 

Мурожаатлар, асосан, имтиёзли банк кре-
дитлари олиш, ер муносабатлари, бандлик 
ва моддий ёрдам масалалари билан боғлиқ 
бўлиб, уларнинг асосий қисми ижобий ҳал 
этилди. Масъул ходимлар ҳар бир мурожаат 
ортида инсон тақдири турганини чуқур ҳис 

қилган ҳолда, муаммога оқилона ечим то-
пиш, халқимизни рози қилишни асосий мақ-
сад сифатида белгилаб олган. 

Ҳар ҳафтада фуқаролар учун ўткази-
ладиган сайёр қабуллардан ташқари тад-
биркорлар учун ҳам алоҳида сайёр қабул-
лар ташкил қилдик. Унда кичик бизнес ва 
тадбиркорлик субъектлари вакилларининг 
таклифлари, фаолиятини янада ривожлан-
тиришга тўсиқ бўлаётган муаммолар юзаси-
дан мурожаатлари тегишли мутасаддилар 
иштирокида ўрганиб борилади. 

Вилоятда 2022-2026 йилларга мўлжал-
ланган Янги Ўзбекистоннинг тараққиёт 
 стратегиясини “Инсонга эътибор ва сифат-
ли таълим йили”да амалга оширишга оид 
давлат дастури, давлат инвестиция дас-
тури, “Обод хонадон”, “Обод кўча”, “Обод 
маҳалла” мезонлари асосида кенг кўламда 
амалий ишлар олиб борилди. Натижада 
вилоятда ялпи ҳудудий маҳсулот, экспорт 
ҳажмини ошириш ва янги иш ўринлари 
яратишга хизмат қиладиган қатор лойиҳа-
лар ишга туширилди. Жорий йил якунигача 
давлат инвестиция дастури доирасида 111 
объектда 768 миллиард сўмлик ишлар ба-
жарилиши таъминланади. 

Маҳаллалар инфратузилмасини ривож-
лантириш дастури доирасида 302  маҳал-
лада 108 миллиард сўмлик, аҳолининг тур-
муш даражасини янада яхшилаш дастури 
доирасида 228 маҳаллада 128 миллиард 
сўмлик қурилиш-таъмирлаш ишлари амал-
га оширилади. Бу йил аҳолининг яшаш ша-
роитини янада яхшилаш мақсадида 4246 
хонадонга мўлжалланган 144 та кўп қават-
ли уй-жой қуриб битказилди.

Шунингдек, жорий йил 432 километр 
узунликда ичимлик сув тармоғи, 26 та сув 
иншоотида қурилиш ҳамда реконструкция 
ишлари амалга оширилиши натижасида 
вилоят аҳолисининг марказлашган ичим-
лик сув билан таъминланиш даражаси 90 
фоизга етди. 

Кейинги йилларда ички йўлларни таъ-
мирлашга алоҳида эътибор қаратилди. 
Вилоят бўйича жорий йилда 620 километр 
тупроқ йўлларига қум-шағал қопламаси 
ётқизилди. Вазирлар Маҳкамасининг те-
гишли қарорига асосан шаҳар ва туман-
ларда 6792 хонадон таъмирланди. Нати-
жада 371 минг фуқаронинг яшаш шароити 
яхшиланди. 

Саноат соҳасида 4177 корхона фао-
лият кўрсатаётган бўлса, шундан 1064 
таси бу йил янгидан ташкил қилинди. Жо-
рий йил якуни билан саноат маҳсулотла-
ри ишлаб чиқариш ҳажми 21,3 триллион 
сўмга, шундан ҳудудий саноат маҳсу-
лотлари 8,9 триллион сўмга етказилади. 
2023 йилда ҳудудий дастурлар доира-
сида қиймати 5,9 триллион сўмлик 1097 
лойиҳа амалга оширилиб, 18 минг 500 та 
янги иш ўрни яратилди. 

Воҳада қишлоқ хўжалиги тармоқлари 
йил сайин ривожланиб бормоқда. Ми-
ришкор деҳқон ва фермерларимиз бу 
йилги мураккаб шароитда ҳам фидокоро-
на меҳнат қилиб, ғалла, пахта ва бошқа 
қишлоқ хўжалиги экинларидан мўл ҳосил 
етиштирди. Бу йил вилоятимиз бўйича 
326 минг тонна пахта, 388 минг тонна дон, 
2157 тонна пилла, 954 минг тоннадан ор-
тиқ мева-сабзавот ва полиз маҳсулотлари 
етиштирилгани деҳқонларимизнинг йил 
бўйи қилган машаққатли меҳнатлари са-
марасидир. 

Кейинги йилларда вилоятимизда 418 
гектар майдонда замонавий типдаги иссиқ-
хоналар ташкил этилиб, қишлоқ аҳолиси 
учун қўшимча иш ўринлари яратилди. Жо-
рий йилда эса 500 гектар майдонда янги 
боғлар ташкил қилинди, 12 минг гектар 
қишлоқ хўжалиги ерлари “Е-аuksion” тизи-
ми орқали деҳқончилик қилиш учун аҳолига 
узоқ муддатга ижарага берилди.  

Натижада мева-сабзавот ва полиз 
маҳсулотлари ялпи ҳосили сезиларли 
даражада ошди, ички бозор эҳтиёжини 
қондириш билан бирга, экспорт имко-
ниятлари кенгайди. 

Жорий йил барча дастурлар доираси-
да 1810 километр узунликда ирригация ва 
мелиорация тармоқлари реконструкция 
қилинди ва тизимли таъмирлаш-тиклаш 
ишлари бажарилди, 167 та сув иншооти 
янгидан қурилди ва таъмирланди. Нати-
жада вилоятдаги жами 17 минг гектар су-
ғориладиган ернинг сув таъминоти ҳамда 
35 минг гектар ернинг мелиоратив ҳолати 
яхшиланди. Реконструкция қилинган ка-
налларнинг фойдали иш коэффициенти 
95 фоизгача ошди, йилига 300 миллион 
метр куб сув ресурслари иқтисод қили-
нишига эришилди. Шунингдек, қарийб 42 
минг гектар майдонда сув тежовчи тех-
нологиялар, жумладан, томчилатиб ва 
ёмғирлатиб суғориш тизимлари жорий 
қилинди, 36 минг гектар майдон лазерли 
текисланди.

Вилоятда ҳудуднинг ижтимоий-иқтисо-
дий тараққиётида муҳим ўрин тутувчи бир 
қатор йирик лойиҳалар амалга оширил-
моқда. Ўтган йили мустақиллик байрами 
арафасида Президентимиз иштирокида 
Урганч шаҳридаги ал-Хоразмий шаҳарчаси 
қурилишига тамал тоши қўйилган эди. Айни 
кунда ушбу шаҳарчада қурилиш, бунёдкор-
лик ишлари жадал суръатда давом этмоқ-
да. Ҳудуди 130 гектар майдонни эгаллаган 
шаҳарчада буюк аллома бобомизнинг ҳай-
кали ўрнатилади. Шунингдек, ал-Хоразмий 
номидаги янги университет, ахборот техно-
логиялари маркази, мактаб ва боғчалар, 
тиббиёт муассасалари, инновация ва ма-
даният марказлари, кўп қаватли турар жой-
лар барпо этилади. 

Вилоят иқтисодиётини ривожланти-
ришда муҳим аҳамиятга эга бўлган “Бу-
хоро — Мискин — Урганч — Хива” темир 
йўлини электрлаштириш, “Шовот — Гур-
лан — Манғит” темир йўли қурилиши 
каби йирик лойиҳалар жадал давом эт-
тириляпти. Давлатимиз раҳбари таъкид-
лаганидек, 2025 йилда Тошкент — Хива 
йўналишида “Жалолиддин Мангуберди” 
тезюрар поезди қатновининг йўлга қў-
йилиши халқимиз учун катта қулайлик 
яратиш билан бирга, сайёҳлик, туризм 
соҳасини янада ривожлантиришда янги 
имкониятлар яратади. Ислом ҳамкорлик 
ташкилоти томонидан Хива шаҳрининг 
2024 йилда “Ислом дунёсининг туризм 
пойтахти”, деб эълон қилиниши вилояти-
мизда сайёҳлик соҳасини янги босқичга 
кўтариш, бу йўналишда кенг қамровли 
ишларни рўёбга чиқаришда алоҳида 
аҳамият касб этади. 

Юртимизда кечаётган изчил ислоҳот-
ларнинг барчаси инсон қадрини улуғлаш, 
халқимизнинг эртанги куни, фаровон тур-
мушини таъминлашга қаратилган. Шу маъ-
нода, давлатимиз раҳбари томонидан қа-
бул қилинаётган ҳар бир ҳужжат замирида 
юртимиз келажаги, халқимиз манфаатлари 
турибди. Ундаги топшириқлар ижросини ўз 
муддатида ва сўзсиз бажариш  халқимизни 
рози қилиш, фуқароларнинг ислоҳотларга 
ишончини янада оширишга хизмат қилади. 

Президентимиз 2023 йил 14 июль куни 
лавозимга киришиш тантанали маросимига 
бағишланган Олий Мажлис палаталари қўш-
ма мажлисидаги нутқида ижро интизомини 
мустаҳкамлашга жиддий эътибор қаратиб, 
қуйидаги муҳим фикрларни билдирди:

“Кимки “Сайлов ўтди — сафарбарлик 
тугади”, деб ўйласа, хато қилади. Ҳақиқий 
сафарбарлик энди бошланади. Чунки хал-
қимиз бизга ишониб топширган катта-катта 
режа ва дастурларни ўзимиз бажармасак, 
айтинг, четдан ким келиб бажариб беради? 
Келгуси етти йилга мўлжаллаб ишлаб чи-
қилган стратегик мақсадларга эришиш учун 
бизда барча куч ва имкониятлар бор. “Ҳар 
бир кун — бу имконият, ҳар бир кун — бу 
келажак пойдевори” деган шиор бугундан 
бошлаб ҳаётимиз қоидасига, ҳар қайси 
раҳбарнинг, барча халқ ноиблари, вазир ва 
ҳокимларнинг кундалик фаолият дастурига 
айланиши шарт”.

Ана шу фикрлардан келиб чиқиб, 
ижро интизомини янада мустаҳкамлаш 
ҳамда мақсадли кўрсаткичларга эришиш 
бўйича қўшимча вазифа ва режаларни 
белгилаб олдик. Танқидий таҳлил, қатъ-
ий тартиб-интизом ва шахсий жавобгар-
лик бундан буён ҳам ҳар биримизнинг 
кундалик фаолиятимизда асосий қоида 
бўлиб қолади.

ША²АРДАН ¯ОЛИШМАЁТГАН ЧЕККА ОВУЛЛАР

Кегейли тумани “Абат” овул фуқаро-
лар йиғинидаги Шуйт овулида яшовчи 
80 оила 2008 йилдан буён Шуйт сувни 
чучуклантирувчи станциясидан ичимлик 
сув олиб келаётган эди. Овул аҳли оғи-
рини енгил қилиш ва ҳар бир хонадонни 

сув билан таъминлаш мақсадида жорий 
йилда БМТ Тараққиёт лойиҳаси маблағи 
асосида бу станцияда 130 минг доллар-
лик қурилиш ишлари бажарилди. Нати-
жада соатига 10 куб метр сувни тозалаш 
ва 9 километр масофадаги хонадонлар-
ни тоза ичимлик сув билан таъминлаш 
имконияти яратилди. 

Маҳаллаларда тадбиркорларни қўл-
лаб-қувватлаш, янги иш жойлари яратиш 
ва аҳоли даромадларини ошириш мақса-
дида туманнинг “Нурли бўстон” маҳалла 
фуқаролар йиғини ҳудудида бўш турган 
иморатда микромарказ ташкил этилди. 
Унда ишлаб чиқариш ва ҳунармандлик 
қилиш учун шароит яратилди. 

Қўнғирот тумани аҳли замон билан 
ҳамнафас қадам ташламоқда.

— Кўчамизнинг аҳволи жуда абгор 
эди, — дейди туманнинг “Қиёт” овул фу-
қаролар йиғинидаги Қиёт гузари кўчасида 
яшовчи Зулфия Қутлимуротова. — Жорий 
йилда 1,5 километр пиёдалар йўлакчаси 
қурилди. Кўчани ёритиш учун 30 та қуёш 
панели ва 5 та видеокамера ўрнатилди. 
Бу ишларга ҳудудимиздаги тадбиркорлар 
ҳам ҳисса қўшди. 

Президентимизнинг 2021 йил 9 ав-
густдаги “Етим болалар ва ота-она қара-
моғидан маҳрум бўлган болаларни дав-
лат томонидан қўллаб-қувватлашнинг 
янги тизимини жорий этиш чора-тадбир-
лари тўғрисида”ги қарори ижросига ҳам 
эътибор билан ёндашиляпти. 

Қўнғиротлик Ўнғарбой Мандибоев 
ёш бўлишига қарамай, турмушнинг кўп 

қийинчиликларини бошидан кечирди. У 
доимо ўз уйи бўлишини орзу қилар эди. 

— Ҳаётимдаги энг бахтли ва қувончли 
кунларга етиб келдим. Менга давлатимиз 
томонидан уй берилди, — дейди у. — Ке-
лажакда юртимизнинг ривожланиши йў-
лида бор куч-ғайратимни аямайман.   

Инсонга эътибор ортган жорий йилда 
қўнғиротлик яна 2 ёш уйли-жойли бўлди.

Жорий йилда Элликқалъа туманида 
ҳам 35,2 километр ички йўлларга ас-
фальт ва қум-шағал ётқизиш режалаш-
тирилган, бунинг учун 6 миллиард 728 
миллион сўм ажратилган эди. “Дош-
қалъа” овул фуқаролар йиғини туман 
марказидан анча узоқда жойлашган. 
Ички йўлларда қиш ойларида юришнинг 
имконияти бўлмагани боис, аҳоли бир 

неча маротаба тегишли ташкилотларга 
мурожаат қилган. Ниҳоят, аҳоли муро-
жаатлари ижобий ҳал этилиб, 8 кило-
метр йўлга қум-шағал ётқизилди. 

— Овул фуқаролар йиғинимиз 1974 
йили ташкил топган. Илгари 3-4 оила 
яшаган овулимизда бугун 350 дан зиёд 
аҳоли яшаяпти, — дейди Эгамберди Ро-
манов. — Шу пайтгача йўллар, электр 
энергияси бўйича жуда кўп муаммолар 
бўлган. Энди эса  чироқ ўчмаяпти, йўл-
ларимиз созланяпти. 

Президентимизнинг 2022 йил 25 ок-
тябрдаги “2022-2023 йилларда маҳалла-
лар инфратузилмасини янада яхшилаш 
бўйича қўшимча чора-тадбирлар тўғри-
сида”ги қарорига асосан, Амударё ту-
мани ҳудудидаги мавжуд  муаммоларни 

бартараф этиш ва инфратузилмасини 
ривожлантиришга 25 миллиард 595 мил-
лион сўм ажратилиши белгиланган.

Ушбу маблағ ҳисобидан тумандаги 
Дўстлик маҳалласи ҳудудида қиймати 
334,3 миллион сўмлик болалар спорт 
майдончаси қурилиб, фойдаланишга 
топширилди. “Хизр эли” маҳалла фуқа-
ролар йиғини биносини қуришга 820,9 
миллион сўм ҳамда “Юқори қишлоқ” 
маҳалла фуқаролар йиғини биносини 
қуришга 826 миллион сўм ажратилди. 
Айни пайтда бу бинолар қуриб битка-
зилган.

Бугунги кунда Қиличбой овули кўча-
ларига тош-шағал ётқизиш, янги симёғоч 
ўрнатиш ва кабель тортиш ишлари да-
вом этмоқда. Қорамон маҳалласи аҳли 
мурожаатларига кўра, ҳудудга 25 та бе-
тон устун етказиб берилди.

Беруний туманида эса янги спорт 
мажмуаси қурилди. 

— Мажмуада кўплаб спорт турлари би-
лан шуғулланиш учун барча шароитлар 
бор. Замонавий спорт залларига талаб 
ортиши ҳамда соғлом турмуш тарзини 
тарғиб қилиш мақсадида ушбу лойиҳага 
қўл урдик, — дейди “Бону Мустафо” кор-
хонаси раҳбари Мухтор Айтбоев. 

Қорақалпоғистондаги энг чекка 
овуллар ҳам шаҳардан қолишмайди-
ган даражада ободонлаштирилмоқда. 
Ёруғ кўчалар, текис асфальт йўллар, 
чиройли бинолар, хизмат кўрсатиш 
шохобчалари, зарур коммуникация 
тармоқлари пайдо бўлмоқда. Зеро, 
халқимиз ҳар бир кунини обод ва фа-
ровон, гўзал турмуш шароитида ўтка-
зишга ҳақлидир.

Минажатдин ҚУТЛИМУРАТОВ,
“Янги Ўзбекистон” мухбири

Вилоятда 2022-2026 йилларга мўлжалланган Янги 
Ўзбекистоннинг тараққиёт  стратегиясини “Инсонга эътибор ва 
сифатли таълим йили”да амалга оширишга оид давлат дастури, 
давлат инвестиция дастури, “Обод хонадон”, “Обод кўча”, “Обод 
маҳалла” мезонлари асосида кенг кўламда амалий ишлар олиб 
борилди. Натижада вилоятда ялпи ҳудудий маҳсулот, экспорт 
ҳажмини ошириш ва янги иш ўринлари яратишга хизмат 
қиладиган қатор лойиҳалар ишга туширилди.

Бошланиши 1-бетда

Маҳаллаларда тадбиркорларни қўллаб-қувватлаш, 
янги иш жойлари яратиш ва аҳоли даромадларини 
ошириш мақсадида туманнинг “Нурли бўстон” маҳалла 
фуқаролар йиғини ҳудудида бўш турган иморатда 
микромарказ ташкил этилди. Унда ишлаб чиқариш ва 
ҳунармандлик қилиш учун шароит яратилди. 

ХАЛҚ ИРОДАСИНИНГ 
ЁРҚИН ИФОДАСИ

Ўзбекистон Республикаси Консти-
туциявий суди фаолияти жорий йил 
ҳар қачонгидан самарали бўлди. Буни 
Конституциявий суд томонидан 2022-
2023 йилларда 119 қонун ва 1384 та 
бошқа норматив-ҳуқуқий ҳужжатнинг 
Конституцияга мувофиқлиги ўрганиб 
чиқилганида ҳам кўриш мумкин. 

Конституциявий суд қонун чиқарув-
чи ва ижро этувчи ҳокимият ҳужжатла-
рининг миллий Конституцияга муво-
фиқлигига оид ишларни кўради. 2023 
йил 13 март куни Конституциявий суд 
Олий Мажлис Қонунчилик палатаси-
нинг “Ўзбекистон Республикаси Конс-
титуцияси тўғрисида”ги Ўзбекистон 
Республикаси конституциявий қону-
ни лойиҳаси бўйича Ўзбекистон Рес-
публикаси референдумини ўтказиш 
ҳақида”ги қарорининг Конституцияга 
мувофиқлигини аниқлаш тўғрисидаги 
масалани очиқ суд мажлисида кўриб 
чиқди. 

Конституциявий суд Қонунчилик 
палатаси томонидан Конституцияга 
ўзгартириш киритиш тартибига риоя 
қилингани, референдумга қўйилаётган 
конституциявий қонун лойиҳасида ре-
ферендум предмети бўлиши мумкин 
бўлмаган масалалар мавжуд эмаслиги 
ҳамда Қонунчилик палатаси томони-
дан референдум тайинлаш тартибига 
риоя этилгани каби масалаларни кў-
риб чиқди. 

Суд жараёнида Конституциявий 
суд қуйидаги муҳим ҳолатга эътибор 
қаратди. Конституцияга мувофиқ, 
Олий Мажлис Қонунчилик палатаси 
“Ўзбекистон Республикаси Конститу-
цияси тўғрисида”ги конституциявий 
қонун лойиҳасини референдумга қўй-
масдан қабул қилиш ваколатига эга. 
Айни пайтда Олий Мажлис Қонунчи-
лик палатаси конституциявий қонун 
лойиҳасини қабул қилиш бўйича ре-
ферендум ўтказиш тўғрисида қарор 
қабул қилган. 

Конституциявий суд томонидан ре-
ферендум ўтказиш йўли билан Консти-
туция қабул қилиш амалиёти мамлакат 
тарихида биринчи марта қўлланилаёт-
гани, референдум халқ иродасининг 
бевосита ифодаси экани, умумхалқ 
референдумида қабул қилинган қа-
рорлар олий юридик кучга эга бўлиши, 
халқ давлат ҳокимиятининг бирдан-
бир манбаидир, деган конституциявий 
тамойилларга асосланиб, Олий Маж-
лис Қонунчилик палатаси томонидан 
Конституцияни қабул қилиш халқнинг 
хоҳиш-иродасига ҳавола қилиниши 
халқ ҳокимиятчилиги конституциявий 
принципини амалга оширишга хизмат 
қилади, деб баҳоланди.

Муҳокама қилинган масала ҳар 
томонлама ўрганиб чиқилиб, конс-
титуциявий қонун лойиҳаси бўйича 
референдум ўтказиш ҳақидаги қарор 
Конституцияга мувофиқ деб топилди. 

Бу, ўз навбатида, 2023 йил 30 ап-
рель куни референдумда умумхалқ 
овози билан қабул қилинган янги таҳ-
рирдаги Конституция давлат ва жа-
мият ҳаётини модернизация қилиш ва 
мамлакатда конституциявий қонуний-
лик муҳитини янада кучайтириш учун 
мустаҳкам ҳуқуқий асос бўлди. 

КОНСТИТУЦИЯ ВА 
ИНСОН ҚАДРИ

2023 йил 5 декабрь куни Конститу-
циявий суд мажлисида Конституция ва 
“Ўзбекистон Республикасининг Конс-
титуциявий суди тўғрисида”ги конс-
титуциявий қонунга мувофиқ консти-
туциявий судлов ишларини юритиш 
амалиётини умумлаштириш натижа-
лари юзасидан Олий Мажлис палата-
ларига ва мамлакат Президентига ҳар 
йили тақдим этиладиган юртимиздаги 
конституциявий қонунийликнинг ҳола-
ти тўғрисидаги ахборот кўриб чиқилди. 
Конституциявий суд ахбороти мамла-
катимиз тарихида биринчи марта очиқ 
мажлисда кўриб чиқилгани, унда кў-
тарилган масалалар конституциявий 
қонунийлик муҳитини таъминлашга 
хизмат қилиши алоҳида таъкидланди.

Конституциявий суд Бош қонуннинг 
юртимиз ҳудудида тўғридан-тўғри 

амал қилиши, ижтимоий муносабат-
ларни бевосита тартибга солиши, дав-
лат органлари ва мансабдор шахслар 
томонидан тегишли қонунлар ва бош-
қа норматив-ҳуқуқий ҳужжатлар қа-
бул қилинишидан ёки мавжудлигидан 
қатъи назар, қўлланилишига эътибор 
қаратди. Хусусан, ўтган қисқа муддат 
ичида умумий юрисдикция судлари 
томонидан 21 мингдан зиёд жиноят, 
маъмурий, иқтисодий ва фуқаровий 
иш бўйича Конституция ва унинг мод-
далари тўғридан-тўғри қўлланилгани 
қайд этилди.

Шунингдек, Бош қонун унинг нор-
маларини тўлақонли амалга ошириш 
бўйича давлат органлари олдига кенг 
кўламли ва масъулиятли вазифалар 
қўйиши ва айни пайтда уни тўғридан-
тўғри қўллаш билан боғлиқ айрим ма-
салалар ҳам мавжудлигига эътибор 
қаратилди. 

Конституция устуворлиги, инсон 
ва фуқароларнинг конституциявий 
ҳуқуқ ва эркинликларини таъмин-
лаш, ўз навбатида, қонунийлик ва 
ҳуқуқ устуворлигига таъсир этаётган 
омилларни ваколатли давлат орган-
лари томонидан ўз вақтида аниқлаш 
ва тезкор чоралар кўришни тақозо 
этади. 

Фуқаролар ва юридик шахсларнинг 
Конституциявий судга мурожаат қи-
лиш институти ривожлантирилгани 
фуқаролар учун янада қулай шароит 
яратиб, конституциявий одил судловга 
эришишни таъминлашни янги босқич-
га олиб чиқишда ҳуқуқий пойдевор ва-
зифасини ўтамоқда.

Конституциявий суд ахбороти 
барча давлат органларининг Бош 
қонунни амалга ошириш ва конститу-
циявий қонунийликни таъминлашда 
масъулиятни тўлақонли ҳис қилиш, 
ўз фаолиятида Конституцияда кафо-
латланган ҳуқуқ ва эркинликларнинг 
чекланишига йўл қўймаслик, улар-
ни бузишнинг ҳар қандай ҳолатлари 
бўйича тезкор ва қатъий чораларни 
кўриб бориш масъулиятини кучайти-
ради.

Конституциявий суд томонидан 
қонунлар, Олий Мажлис палаталари 
қарорлари, Ўзбекистон Президенти 
фармонлари, қарорлари ва фармо-
йишлари, ҳукумат ва маҳаллий давлат 
ҳокимияти органлари қарорларининг 
Конституцияга мувофиқлиги тизимли 
равишда ўрганилиб, таҳлил қилиб бо-
рилмоқда. Бу эса Конституция ва қо-
нун устуворлигини самарали таъмин-
лашга хизмат қилаётир. 

Ўзбекистон Президентининг 2023 
йил 28 февралдаги фармони билан 
тасдиқланган 2022-2026 йилларга 
мўлжалланган Янги Ўзбекистоннинг 
тараққиёт стратегиясини “Инсонга 
эътибор ва сифатли таълим йили”да 
амалга оширишга доир давлат дас-
турига мувофиқ,  Конституциявий 
суд томонидан норматив-ҳуқуқий 
ҳужжатлар лойиҳалари юзасидан  
элликдан ортиқ таклиф ва тавсия бе-
рилди. Бу таклифлар мазкур ҳужжат-
ларнинг миллий Конституциямизга 
мослигини таъминлаш мақсадини 
кўзлайди.  

Фуқароларнинг мурожаатларига 
эътибор ошганини алоҳида қайд этиш 
жоиз. Жумладан, 2023 йил давомида 
Конституциявий судга келиб тушган 
икки мингдан ортиқ мурожаат кўриб 
чиқилди. Улар Конституциявий суд 
 судья лари, экспертлари томонидан 
ҳар томонлама ўрганилиб, зарур ҳол-
ларда қўйилган масала юзасидан му-
рожаат муаллифларига ҳуқуқий тушун-
тиришлар берилди. Мурожаатларда 
қўйилган бошқа масалалар, хусусан, 
умумюрисдикция судларининг қарор-
лари ва тергов, мансабдор шахслар-
нинг хатти-ҳаракатлари, уй-жой, ишга 
ва ўқишга тиклаш, пенсия таъминоти, 
фуқаролик каби бошқа мурожаатлар 
ҳам эътиборсиз қолдирилгани йўқ. 

Шунингдек, Конституциявий судда фу-
қаролар билан яқиндан мулоқот қилиш, 
мурожаатларини бевосита қабул қилиш 
мақсадида ишга туширилган “Фуқаро-

ларнинг онлайн қабули” телеграм канали 
орқали Конституциявий судга мурожаат-
лар ортиқча оворагарчиликларнинг ол-
дини олиш, одамларнинг узоғини яқин 
қилишда яхши самара бермоқда.

ҲУҚУҚИЙ ДАВЛАТНИНГ 
МУҲИМ БЕЛГИСИ

Конституциявий суд вакиллари-
нинг конституциявий ислоҳотлар, 
янги қабул қилинган қонун ҳужжат-
лари, одил судловни амалга ошириш 

тартиботининг мазмун-моҳиятини 
халқимизга етказишдаги иштироки 
тобора кенгаймоқда. Бунда оммавий 
ахборот воситалари билан ҳамкор-
лик фаол йўлга қўйилган. Жумла-
дан, газета ва журналлар, электрон 
нашрларда уларнинг ранг-баранг 
мақолалари, телерадиоканалларда 
интервью ва суҳбатлари мунтазам 
бериб борилаётир. 

Аҳолининг ҳуқуқий маданиятини 
юксалтириш ҳамда ахборотларни 
кенг аудиторияга тақдим этиш бў-
йича тушунтириш-тарғибот ишлари 
кўлами ҳам кенгайиб бормоқда. Ҳу-
қуқий тарғибот тадбирларида Конс-
титуция лойиҳаси ва янги таҳрири 
мазмун-моҳияти, “Ўзбекистон Рес-
публикасининг Конституциявий суди 
тўғрисида”ги конституциявий қонун ва 
Конституциявий суд фаолияти ҳақида, 
2023 йил бўлиб ўтган референдумга 
ҳамда Президент сайловига оид ту-
шунтириш ва тарғибот материаллари 
билан фуқароларни хабардор қилиш-
га, мамлакатимиздаги кенг қамров-
ли ислоҳотларда суд ҳокимиятининг 
ўрни ва ролини ёритишга алоҳида 
эътибор қаратилди. Ахборот тезкор-
лиги ва ҳаққонийлигини таъминлаш 
мақсадида Конституциявий суд фао-
лиятига оид маълумотлар ва янги-
ликлар Конституциявий суднинг www.
konstsud.uz расмий сайтида мунтазам 
равишда эълон қилиб борилаётир. 

Маънавий-маърифий ишлар сама-
радорлигини ошириш, давлат тили 
тўғрисидаги қонун ҳужжатларига 
риоя этилишини таъминлаш ҳамда 
“Маънавият ва маърифат соат”ла-
рини ташкиллаштириш бўйича изчил 
ишлар қилинди. Хусусан, Ўзбекистон 
Президентининг 2023 йил 16 январ-
даги “Одил судловга эришиш имко-
ниятларини янада кенгайтириш ва 
судлар фаолияти самарадорлигини 
оширишга доир қўшимча чора-тад-
бирлар тўғрисида”ги ҳамда “Одил 
судлов фаолиятини амалга оши-
ришни самарали ташкил этиш бўйи-
ча қўшимча чора-тадбирлар тўғри-
сида”ги фармонларини ўрганиш ва 
Конституциявий суд ходимларининг 
ушбу ҳужжатлардан келиб чиқадиган 
вазифалари ҳақида судьялар ва суд 
ходимларига батафсил тушунтириш-
лар берилди. 

Кейинги йилларда мамлакатимиз 
аҳолисининг ҳуқуқий ва сиёсий мада-
нияти ошиб бормоқда. Фуқароларда юр-
тимизнинг ёрқин келажагига, барқарор 
тараққиётга ишонч ҳисси янада мустаҳ-
камланганини нафақат маҳаллий, балки 
халқаро экспертлар ҳам кенг эътироф 
этмоқда. Жумладан, Хитой Ижтимоий 
фанлар академиясининг Россия, Шар-
қий Европа ва Марказий Осиё институ-
ти директори Сун Чжуанжининг фикри-
ча, “янгиланган Конституцияни ишлаб 
чиқишда Ўзбекистон фуқароларининг 
мисли кўрилмаган фаоллиги, бир то-
мондан, давлат раҳбари олиб бораётган 
демократик ислоҳотлар сиёсатини кенг 
қўллаб-қувватлаётганидан, иккинчи то-
мондан, янги Ўзбекистонни барпо этиш 

мақсадларига эришиш самарадорлиги-
дан чуқур ва самимий манфаатдорлиги-
дан далолатдир”.

Қонун устуворлиги таъминланган 
жамиятда инсонлар тинч ва фаровон 
ҳаёт кечириб, эртанги орзу-умидлари 
рўёби сари дадил ҳаракат қилади. Бу 
эса ҳуқуқий мезонларнинг такомили би-
лан боғлиқ, ўз навбатида, заҳматли ва 
жасоратли меҳнатни талаб этади. Айни 
мақсадни амалга оширишда истеъдод-
ли ва юксак салоҳиятли кадрларни тар-
биялаш ҳамда халқаро ҳамкорликни 
кенг йўлга қўйиш муҳим ўрин тутади.  

САМАРАЛИ ХАЛҚАРО 
ҲАМКОРЛИК

Конституциявий суднинг инсон 
ҳуқуқларини ҳимоя қилиш ва конс-
титуциявий одил судловни такомил-
лаштириш борасида тажриба алма-
шиш, Ўзбекистондаги кенг кўламли 
ислоҳотлардан  жамоатчиликни ха-
бардор қилиш мақсадида халқаро 
ташкилотлар ва хорижий давлатлар 
ваколатхоналари, чет мамлакатлар 
конституциявий одил судлов орган-
лари билан яқин ҳамкорлиги йўлга 
қўйилган. Конституциявий суд вакил-
лари қатор халқаро конференция ва 
тадбирларда фаол иштирок этиб кел-
моқда. 

Конституциявий суд томонидан 
Европа кенгашининг Ҳуқуқ орқали 
демократия учун Европа комиссияси 
(Венеция комиссияси) билан ҳам-
корликда 2023 йилнинг 25-26 май 
кунлари Самарқанд шаҳрида “Мар-
казий Осиё давлатларида конститу-
циявий шикоят институти моделла-
рининг ривожланиш тенденциялари” 
мавзусида халқаро конференция 
ўтказилди. Анжуманда конституция-
вий шикоят институтининг ҳуқуқий 
асослари, қўлланилиш амалиёти ва 
илғор тажрибалар юзасидан фикр 
алмашилди. Марказий Осиё давлат-
лари, айниқса, янги Ўзбекистонда 
конституциявий шикоят институти 
муттасил ривожланиб бораётгани 
эътироф этилди. Ўзбекистонда конс-

титуциявий назорат институти фао-
лияти, хусусан, конституциявий 
шикоят институтини янада такомил-
лаштириш, фуқароларнинг конститу-
циявий ҳуқуқ ва эркинликларини му-
носиб ҳимоя қилиш Конституциявий 
суд органларининг биринчи галдаги 
вазифаси сифатида белгилангани 
бунда муҳим омил бўлаётгани ало-
ҳида таъкидланди.

Осиё Конституциявий судлари ва 
эквивалент институтлари уюшмаси 
билан ҳам ҳамкорлик йўлга қўйилди. 
Ушбу уюшмага аъзо 18 давлат ва-
киллари билан икки ва кўп томонла-
ма мулоқотлар ўтказиб келинмоқда. 
Қозоғистон, Қирғизистон, Тожикистон 
ҳамда Озарбайжон Конституциявий 

судлари билан имзоланган меморан-
думлар асосида самарали ҳамкорлик 
қилинмоқда.

Шунингдек, вакилларимиз ўзаро 
тажриба алмашиш, малака ошириш ва 
алоқаларни мустаҳкамлаш йўналиши-
да қатор халқаро тадбирларда иштирок 
этди. Жорий йилда Санкт-Петербург 
шаҳрида ўтган “Конституция ва конс-
титуциявий назорат: ривожлантириш 
доктринаси ва такомиллаштириш  ама-
лиёти” мавзусидаги ХI халқаро юридик 
форум, Корея Республикасининг Сеул 
шаҳрида бўлиб ўтган Осиё Конститу-
циявий судлари ва эквивалент инсти-
тутлари уюшмасининг “Одил судловни 
таъминлаш: конституциявий истиқбол-
лар” мавзусидаги навбатдаги халқаро 
симпозиуми, Қирғизистон Конститу-
цияси қабул қилинганининг 30 йилли-
ги муносабати билан ташкил этилган 
“Конституция ҳуқуқий, демократик дав-
лат барпо этишнинг асоси сифатида” 
мавзусидаги халқаро илмий-амалий 
конференция, Озарбайжон Конститу-
циявий судининг 25 йиллиги муноса-
бати билан ўтган “Конституция норма-
ларини қўллаш орқали қонунчиликни 
ривожлантириш” мавзусидаги халқаро 
конференция, Туркий дунё конститу-
циявий юрисдикциялари конферен-
циясининг (TURK — AY) биринчи йиғи-
лиши, Анқара шаҳрида (Туркия) Осиё 
конституциявий судлари ва эквивалент 
институтлари уюшмасига аъзо давлат-
лар вакиллари учун “Суд мустақиллиги 
адолатли судлов ҳуқуқининг кафолати” 
мавзусидаги XI ёзги мактаб дастури шу-
лар жумласидан. 

Шунингдек, мутахассисларимиз Жа-
карта шаҳрида Индонезия Конституция-
вий суди ташкил этилганининг 20 йилли-
ги муносабати билан ўтган “Демократия, 
рақамли трансформация ва суд муста-
қиллиги” мавзусидаги VI халқаро ўқув 
курси каби тадбирларда ҳам қатнашди.

Бундай халқаро тадбирлар юрти-
миздаги конституциявий ислоҳотлар-
нинг юксак самараларига оид маъ-
лумотларни хорижий мамлакатлар 
вакилларига бевосита етказиш, конс-
титуциявий назоратни амалга ошириш 
соҳасида тажриба алмашиш, хорижий 
мамлакатлар тажрибаси билан яқин-
дан танишишда муҳим минбар бўлиб 
хизмат қилади. 

Халқаро форумлар иштирокчилари-
га мамлакатимизда кечаётган консти-
туциявий ислоҳотлар ҳақида батафсил 
ахборот берилди. Жумладан, жорий 
йилда бўлиб ўтган референдумда янги 
таҳрирда қабул қилинган  Конститу-
циянинг мазмун-моҳияти, инсон ҳуқуқ 
ва эркинликларига оид нормалар, шу-
нингдек, Конституцияда илк бор белги-
ланган конституциявий шикоят инсти-
тутининг аҳамияти ёритилди.

Конституциявий суд ишини самара-
ли ташкил этиш ва фаолиятини мун-
тазам такомиллаштириш, судья ва 
ходимлар малака ва кўникмаларини 
бойитиб бориш йўналиши Конститу-
циявий суднинг энг муҳим вазифала-
ридан биридир. Зеро, юқори малака-
ли ходимлар Конституциявий суднинг 
самарали фаолияти гаровидир.

Умуман олганда, Конституциявий 
суднинг тобора такомил топиб бораёт-
ган фаолияти нуфузли халқаро ташки-
лотлар томонидан ҳақли равишда жа-
ҳоннинг энг тинч ва осойишта, дадил 
ривожланаётган мамлакатларидан 
бири сифатида эътироф этилган янги 
Ўзбекистонни барпо қилишдек эзгу 
мақсадга эришиш йўлида Бош қонуни-
мизга таянган ҳолда конституциявий 
қонунийликни янада мустаҳкамлаш, 
фуқароларнинг асосий ҳуқуқ ва эркин-
ликларини кенг ва самарали таъмин-
лашга қаратилгандир.

Мирзо-Улуғбек 
АБДУСАЛОМОВ, 
Ўзбекистон Республикаси 
Конституциявий суди 
раиси, Ўзбекистон 
Республикасида хизмат 
кўрсатган юрист

Бошланиши 1-бетда

Конституциявий суд томонидан референдум ўтказиш 
йўли билан Конституция қабул қилиш амалиёти мамлакат 
тарихида биринчи марта қўлланилаётгани, референдум 
халқ иродасининг бевосита ифодаси экани, умумхалқ 
референдумида қабул қилинган қарорлар олий юридик 
кучга эга бўлиши, халқ давлат ҳокимиятининг бирдан-
бир манбаидир, деган конституциявий тамойилларга 
асосланиб, Олий Мажлис Қонунчилик палатаси томонидан 
Конституцияни қабул қилиш халқнинг хоҳиш-иродасига 
ҳавола қилиниши халқ ҳокимиятчилиги конституциявий 
принципини амалга оширишга хизмат қилади, деб баҳоланди.

Конституциявий суднинг тобора такомил топиб 
бораётган фаолияти нуфузли халқаро ташкилотлар 
томонидан ҳақли равишда жаҳоннинг энг тинч ва 
осойишта, дадил ривожланаётган мамлакатларидан 
бири сифатида эътироф этилган янги Ўзбекистонни 
барпо қилишдек эзгу мақсадга эришиш йўлида 
Бош қонунимизга таянган ҳолда конституциявий 
қонунийликни янада мустаҳкамлаш, фуқароларнинг 
асосий ҳуқуқ ва эркинликларини кенг ва самарали 
таъминлашга қаратилгандир.

Буюк ўзбек йўли

мамлакатимизнинг барқарор тараққиёти, 
инсон манфаатларининг самарали ҳимоясига хизмат қилади

Таҳлил ва таққос

жараён

Жорий йилда хизмат кўрсатиш соҳа-
сининг иқтисодиётдаги улуши 43,5 фоиз-
га етади, бироқ давлатимиз раҳбари 
йиғилишда таъкидлаганидек, бу етарли 
эмас, чунки кўплаб мамлакатларда бу 
кўрсаткич 50 фоизни ташкил этади. Ма-
салан, Кореяда 57 фоизга, Малайзияда 
59 фоизга, Грузияда 60 фоизга, Қозоғис-
тонда 62 фоизга етади. Шунинг учун ҳам 
Ўзбекистонда хизматлар ҳажми ўсишини 
йилига камида 17 фоиздан кўпга оши-
ришни таъминлаш зарур. Аммо юқорида 
қайд этилганидек, ўтган 11 ой давомида 
421 триллион сўмлик хизматлар кўрса-
тилди. Бу 2022 йилдагига солиштирган-
да атиги 13,6 фоизга зиёд. Ваҳоланки, 
молия, транспорт, туризм, таълим, тиб-
биёт ва ахборот технологиялари соҳала-
рида хизмат кўрсатишни ривожлантириш 
учун катта салоҳият мавжуд.

Молиявий хизматлар 
ҳажми 5 баробар ошди

Кейинги йилларда молиявий хиз-
матлар соҳасида ҳам сезиларли ўсиш 

кузатилди. Соҳада амалга оширилган 
ислоҳотлар натижасида 6 йил ичида 
молиявий хизматлар ҳажми 5 баробар 
ошиб, 80 триллион сўмни ташкил этди. 
Молиявий хизматларнинг жами хиз-
матлар ҳажмидаги улуши 2017 йилдаги 
18,1 фоиздан 2022 йилда 22,5  фоизгача 

Бугун чўл бағридаги қудуқлардан йилига 
миллионлаб куб метр газ қазиб олинмоқда. 
Айрим қудуқлар очилганига 40-50 йилдан 
ошган бўлса, баъзилари яқин йилларда 
ишга туширилган. Аммо анча йиллардан 
буён фойдаланилиб келинаётган конларда 
бир оз газ босими пасайиши соҳага янгича 
ёндашувни тақозо этмоқда. Шу боис, мута-
саддилар янги лойиҳалар устида ишлаш-
дан бир дам тўхтаётгани йўқ.

Жорий йилда “Ўзбекнефтгаз” АЖ томо-
нидан босими тобора пасайиб бораётган 
айрим конларда табиий газ қазиб чиқариш 
ҳажмини барқарор сақлаб туриш мақсади-
да кичик компрессор станциялари қуриш 
лойиҳаси амалга оширилмоқда. Мутахас-
сислар эътирофича, бу кичик станциялар 
қурилиши қисқа вақт ва кам маблағ талаб 
этиши билан ҳам аҳамиятлидир. 

Худди шундай иккита станция Муборак 
нефть ва газ қазиб чиқариш бошқармаси-
га қарашли, Миришкор тумани ҳудудидаги 

Обид ҲАКИМОВ,
Иқтисодий тадқиқотлар 
ва ислоҳотлар маркази 
директори

 йиғилишда таъкидлаганидек, бу соҳалар-
нинг салоҳиятидан тўлиқ фойдаланиш 
учун аҳолига яқин, комплекс хизмат кўр-
сатиш мумкин бўлган жойлардан ер ажра-
тиш кифоя, қолганини тадбиркорларнинг 
ўзи эплайди.

Масалан, Тошкент шаҳрида мактаб-
лар, болалар боғчалари, шифохоналар 
ҳудудларида 46 гектар бўш ер бор. Бу 
ҳудудларда хусусий клиникалар ва таъ-
лим ташкилотлари очиш, 1 триллион сўм 
сармоя жалб этиш ҳамда қўшимча 500 
миллиард сўм бюджет тушумларини таъ-
минлаш мумкин.

Шу муносабат билан 1 февралгача мар-
казий шифохона, мактаб ва коллежлар 
ҳудудидаги бўш ерларни аниқлаб, тегиш-
ли йўналишлар бўйича аукционга қўйиш 
бўйича топшириқ берилди. Худди шундай 
намунавий лойиҳа асосида Тошкент шаҳ-
рида 5 та, Самарқанд шаҳрида 3 та, бошқа 
вилоятлар марказларида 2 та ва 300 минг-
дан ортиқ аҳоли истиқомат қиладиган 8 та 
туманда 1 тадан хусусий мактаб учун ер 
участкалари сотувга чиқарилиши керак.

IT хизматлар экспорт 
ҳажми 600 миллион 
долларга етказилади

Сўнгги йилларда IT хизматлар сектори 
жадал ривожланмоқда. Ўтган 6 йилда IT 
хизматлар соҳасида хизматлар ҳажми 3 
баробар ошиб, 2017 йилдаги 8 триллион 
сўмдан 2022 йилда 23,5 триллион сўмгача 
ўсди, ўсиш суръати йилига ўртача 20 фоиз-
ни ташкил этди. Ахборот технологиялари 
хизматлари экспорти ҳажми 2017 йилдаги 
151 миллион доллардан 2022 йилда 306 
миллион долларгача кўпайди. 6 йил даво-
мида жами 3 миллиард долларлик инвес-
тициялар жалб қилинди. Бугунги кунда IT 
хизматларнинг Ўзбекистон ЯИМдаги улуши 
3-3,5 фоизни ташкил этади.

Таъкидланганидек, IT хизматлар со-
ҳаси иқтисодиётни рақамлаштириш ор-
қали нафақат ушбу йўналишга, балки 
бошқа тармоқлар ривожига ҳам катта 
туртки бермоқда. Масалан, Жаҳон бан-
ки маълумотларига кўра, рақамли иқти-
содиёт жаҳон ялпи ички маҳсулотининг 
15 фоизини ташкил этади ва сўнгги 10 
йил ичида иқтисодий ўсишдан 2,5 баро-
бар тезроқ ўсмоқда. Бу ерда, шунингдек, 
2022 йилда рақамли иқтисодиётнинг Ўз-
бекистон ЯИМдаги улуши 2020 йилдаги 
1,99 фоиздан 2,77 фоизгача ошганини 
ҳам алоҳида таъкидлаш жоиз.

2024 йилда бу соҳадаги хизматлар 
ҳажмини 41 триллион сўмга етказиш, 
экспорт ҳажмини 2023 йилдаги 300 мил-
лион долларга нисбатан икки баробар 
ошириш, йил давомида IT хизматлар 
ҳажмини камида 30 фоизга оширишни 
таъминлаш муҳимлиги қайд этилди.

600 та меҳмонхона ва 
меҳмон уйи қурилади

Йиғилишда туризмни ривожланти-
риш масаласига ҳам катта эътибор қа-
ратилди. Мамлакатимиз улкан сайёҳлик 
салоҳиятига эга, ундан самарали фой-
даланиш бўйича кўрилаётган амалий 
саъй-ҳаракатлар натижасида имконият-
лар изчил юзага чиқарилмоқда. 2022 
йилда туристик хизматлар экспорти ҳаж-
ми 1,61 миллиард долларга етди. 2021 
йилда бу кўрсаткич 296,4 миллион дол-
ларга, 2019 йилда эса 1,3 миллиард дол-
ларга тенг бўлган. 6 йил ичида туризм 
хизматлари экспортининг умумий ҳажми 
5,13 миллиард долларни ташкил этди.

Туризмнинг мавжуд салоҳиятини 
рўёбга чиқариш учун келаси йили 32 
миллион сайёҳ ташрифини таъминлаш 
зарурлиги таъкидланди. Бунинг учун ка-
мида 600 та меҳмонхона ва меҳмон уй-
ларини қуриш керак.

“Кичик ва ўрта шаҳарларни ривожлан-
тириш” лойиҳаси доирасида Омонхона 
ва Майданак каби туристик объектлар 
инфратузилмасини яхшилашга 30 мил-
лион доллар йўналтирилади. Январда 
сайёҳлик объектларига олиб борувчи 
йўлларни яхшилаш учун қўшимча 200 
миллиард сўм ажратилади. Уларга олиб 
борувчи йўлларни таъмирлаш билан бир 
қаторда, туристик объектлар бўйлаб сав-
до ва хизмат кўрсатиш шохобчаларини 
жойлаштириш вазифаси қўйилди.

Хорижий тажриба шуни кўрсатадики, 
Бирлашган Араб Амирликлари, Миср, 
Туркия ва Италия каби мамлакатлар-
га кўп ҳолларда сайёҳларни заргарлик 
буюмларини сотиб олиш имконияти 
жалб этади. Мамлакатимизда бунинг 
учун етарли шарт-шароит мавжуд бўлса-
да, сўнгги икки йилда бор-йўғи 4 тонна 
(500 миллион доллар) олтин сотилган, 
ҳолбуки, Ўзбекистонда йиллик заргарлик 
буюмлари бозори 1 миллиард доллар-
дан ортиқни ташкил қилади.

Шу муносабат билан келаси йилдан 
бошлаб ҳар бир вилоятда замонавий зар-
гарлик мажмуалари ташкил этиш бўйича 
топшириқ берилди. Дубай тажрибасидан 
келиб чиқиб, келгуси йили ҳар бир ҳудуд-
да 100 миллион долларлик замонавий 
заргарлик мажмуалари жойлаштирилади. 
Мазкур мажмуалардаги дўкон ва раста-
лар, заргарлик жиҳозлари банк ва “Тад-
биркорлик фаолиятини ривожлантириш” 
компанияси кўмагида 7 йилдан кейин тў-
лов шарти билан ижарага берилади. Шу-
нингдек, йиғилишда бозорларимизнинг 
сотувчи ва харидорлар, сайёҳлар учун 
қулайлигини ошириш лозимлиги қайд 
этилди. Шу муносабат билан бозорлари-
мизни сайёҳлар кунлаб вақтини ўтказиши 
мумкин бўлган мажмуаларга, мамлакати-
мизнинг “ташриф қоғози”га айлантириш 
муҳимлиги таъкидланди. Мазкур чора-
тадбирлар натижасида хизмат кўрсатиш 
ва туризм соҳаларида 2 миллиондан ор-
тиқ кишини иш билан таъминлаш имко-
нияти яратилиши таъкидланди.

Хулоса

Бошқа мамлакатлардаги иқтисодий 
тенденциялардан келиб чиқиб, шуни ало-
ҳида таъкидлаш жоизки, Ўзбекистонда 
хизмат кўрсатиш соҳасининг ривожи анча 
юқори, аммо ҳали тўлиқ амалга оширил-
маган салоҳиятга эга. Йиғилишда асосий 
эътибор айнан хизмат кўрсатиш соҳасида 
ҳудудий салоҳиятни ривожлантиришга 
қаратилди.

Шу билан бирга, хизмат кўрсатиш 
соҳасининг жаҳон тенденцияларидан 
келиб чиқиб, келажакда талаб тобора 
ортиб бораётган соҳаларга алоҳида 
 эътибор қаратиш зарур. Биринчидан, бу 
IT хизматлар — ҳаётнинг барча жабҳа-
ларини қамраб олаётган рақамли иқти-
содиётни ривожлантиришнинг асосидир. 
Иккинчидан, таълим хизматлари, унинг 
сифатини оширмасдан туриб рақамли 
иқтисодиёт учун малакали кадрлар тай-
ёрлаш мумкин эмас. Учинчидан, аҳоли-
нинг умр кўриш давомийлиги ошгани са-
йин тиббий хизматлар йўналишига талаб 
ортиб боради.

Ўзбекистон бўйлаб инсон капитали 
сифати яхшиланиб, одамларнинг ҳаёти 
янада фаровонлашиши учун мамлака-
тимизнинг барча маҳаллаларида ушбу 
хизматларнинг юқори сифати ва мав-
жудлигини таъминлаш зарур. Эътиборли 
жиҳати, йиғилишда қабул қилинган қа-
рорлар ҳам айнан шунга қаратилди.

КИЧИК КОМПРЕССОРЛАР:

¯ИС¯А ВА¯Т ВА КАМ ХАРАЖАТ  
Миришкор тумани ҳудудининг асосий 
қисми чўлдан иборат. Қашқадарё 
вилояти марказидан деярли тўқсон 
километр йўл юриб, кенг саҳрога 
кириб борасиз. Атрофга кўз ташлаб, 
текисликнинг охирини тополмайсиз. Бу 
ерда нефтчилардан бошқа бирор кишини 
учратиш амри маҳол. Қиш аёзи этни 
жунжиктиради. Изғирин кўз очишга 
қўймайди. Бирор панадан иссиқроқ жой 
қидирасиз. Аммо шунда ҳам нефть-газ 
соҳаси мутахассислари газ қудуқларини 
назорат қилиб юради. Улар белгиланган 
иш тартибидан бир дақиқа бўлса-да 
чиқмайди. Боиси, тинимсиз ишлаётган 
ускуналарни назоратсиз қолдириб 
бўлмайди. Агар эътиборсизлик қилинса, 
бутун тизим тўхтаб қолиши мумкин.     

Чўлқувар ва Гирсан конларида икки ой муд-
датда қурилиб, ишга туширилди. 

Бу кичик компрессор станциялари Чўл-
қувар ва Гирсан конларида барқарор газ 
босимини таъминлайди. 

Кончиларнинг маълумотларига кўра, 
Гирсан кони 1989 йилда, Чўлқувар кони эса 
2007 йилда ўзлаштирилган. Узоқ йиллар да-
вомида ишлатилиши конларда қазиб чиқа-
риш ҳажми пасайиши, захиралар ва қатлам 
босими табиий тушишига олиб келмоқда. 
Бундай шароитда газни барқарор етказиб 
беришда конларда кичик компрессор стан-
циялари ўрнатилиши технологик ечимдир. 

— Янги станциялармиз ишни анча осон-
лаштиради, — дейди Муборак нефть ва газ 
қазиб чиқариш бошқармаси бош технологи 
Ўрол Бозоров. — Улардан муайян вақт фой-
даланиб бўлгач, кейинчалик бошқа жойга кў-
чириб ишлатиш ҳам мумкин. Барча жараён 
рақамлаштирилган ва компьютер орқали 
кузатиб турилади. Ускуналарнинг қайсидир 
қисмида тўхташ, носозлик қайд этилса, шу 
вақтнинг ўзида хабар топиш имкони мавжуд.         

Янги иш бошлаган компрессор станция-
лари қудуқлардан келаётган 1 атмосфера 
босими остидаги табиий газни 10 атмос-
фера босимида Помуқ конидаги базавий 
компрессор станцияларига, кейин эса ол-
тингугурт бирикмаларидан тозалаш мақса-
дида Муборак газни қайта ишлаш заводига 

50 километр масофага қувурлар орқали ет-
казиб беришни таъминлайди.

Станцияларни электр энергияси билан 
таъминлаш мақсадида юқори кучланишли 
ҳаво электр тармоғи ва нимстанциялар 
ишга туширилди. — Чўлқувар станцияси 
агрегатлари айни пайтда тест режимида 
ишламоқда, — дейди Муборак нефть-газ 
қазиб чиқариш бошқармаси бош муҳандиси 
Дилмурод Қурбонов. — Хитойлик мутахас-
сислар томонидан ўрнатилган ускуналар-
нинг ишлаш жараёни кузатиб борилмоқда.    

Ушбу ҳудудда фаолият кўрсатаётган 
корхоналар билан ҳамкорлик натижасида 
“Ўзбекнефтгаз” АЖ томонидан Янги Олот 
конидан қазиб олинаётган кунлик 1,5 мил-
лион куб метр табиий газни Қувачи — Олот 
газни дастлабки тайёрлаш қурилмасига қу-
вурлар орқали узатиш лойиҳаси ҳам амал-
га оширилмоқда.

Янги газ қувури ишга туширилиши би-
лан Янги Олот ва Тегирмон конлари газ 
узатиш тизимидаги мавжуд қувурларда 
гидравлик қаршиликларни камайтириш 
ҳисобига қудуқлардан газ қазиб олишни 
кунлик қўшимча 500 минг куб метрга оши-
ришга эришилади.        

Акбар РАҲМОНОВ,
“Янги Ўзбекистон” мухбири

со³ада ºсиш бор, аммо етарли эмас
И¯ТИСОДИЁТДАГИ ªРНИ 

ХИЗМАТ КªРСАТИШНИНГ

 кўпайди. Жорий йилнинг 11 ойида  
96 565,1 миллиард сўмлик молиявий хиз-
матлар кўрсатилди, ўтган йилга нисбатан 
ўсиш суръати 120,2 фоизни, кўрсатилган 
хизматларнинг умумий ҳажмидаги улуши 
эса 23 фоизни ташкил этди.

Молиявий хизматлар соҳасининг ри-
вожланиши, биринчи навбатда, бизнес-
нинг ривожланиши ҳамда уни молиялаш-
тиришнинг кенгайиши билан боғлиқ. Шу 
мақсадда яқинда кичик бизнесни қўллаб-
қувватлаш учун Тадбиркорликни ривож-
лантириш банки ва ўрта бизнес билан 
ишлашга ихтисослашган Тадбиркорлик-
ни ривожлантириш компанияси ташкил 
этилди. Янги банкка 300 миллион дол-
лар ва 1 триллион сўм, янги очилган ком-
панияга эса 1,5 триллион сўм ўтказиб бе-
рилди. Бу эса бизнесни молиялаштириш 
ҳажмини кенгайтиришга имкон беради 
ва ўз навбатида, молиявий хизматларни 
ривожлантиришга хизмат қилади.

Йиғилишда Президентимиз 2024 йил-
да молиявий хизматлар бозорини жадал 

ривожлантириш бўйича аниқ чора-тад-
бирларни кўрсатиб ўтди. 2024 йил 1 ян-
вардан асосий банк хизматларини кўрса-
тувчи микромолиявий банклар фаолияти 
йўлга қўйилади. Уларга аҳолидан омо-
натлар қабул қилиш, тўловларни амалга 
ошириш, чет эл валютасида кредитлар 

жалб қилишга рухсат берилади. Шундан 
келиб чиққан ҳолда, келаси йилда молия-
вий хизматлар ҳажми 30 фоизга ошиб, 
140 триллион сўмга етиши кутилмоқда.

Шунингдек, тадбиркорликни рағбат-
лантириш мақсадида “Оилавий тад-
биркорлик” дастури доирасида ўз кичик 
бизнесини очган ва ижобий кредит та-
рихига эга аҳолига 50 миллион сўмгача, 
тадбиркорлик фаолиятини кенгайтириш 
истагидаги аҳолига 100 миллион сўмгача 
гаровсиз кредитлар беришни йўлга қў-
йишга қарор қилинди. Бунга 200 миллион 
доллар ажратилади. 

Ўзини ўзи банд қилганларга бизнесга 
биринчи қадам учун кредитлар бериш 
таклифи маъқулланди. Бу тоифага ки-
рувчилар сони бугунги кунда 2,4 мил-
лион нафарга тенг. 

340 минг сўмлик йиллик ижтимоий 
солиқни тўлаган фуқароларга имтиёзли 
кредит ажратилиб, банк картасига “он-
лайн” тарзда ўтказилади. Келгуси йилда 
бунинг учун 100 миллиард сўм ажрати-
лади. Бундан ташқари, фаолиятини кен-
гайтириб, тадбиркор бўлиш истагидаги 
аҳолига 100 миллион сўмгача гаровсиз 
кредит ажратилади, 50 фоизи банк кар-
тасига ўтказиб берилади. Бунинг учун  
1 триллион сўм йўналтирилади.

Умуман, 2024 йилда йиғилишда очиқ-
ланган чоралар ҳисобига яна 2 миллион 
киши тадбиркорликка жалб этилади. 
Бундан ташқари, йиғилишда халқаро ка-
питал бозорларида 500 миллион доллар-
лик евробондлар жойлаштириш бўйича 
иш олиб борилаётгани ҳам қайд этилди-
ки, бу молиявий хизматлар бозори кенга-
йиши учун муҳим рағбатлардан бўлиши 
кутилмоқда.

Транспорт хизмати сифати 
оширилади

Транспорт хизматлари Ўзбекистон-
нинг иқтисодий ўсишини дастаклашда 
муҳим роль ўйнамоқда. Инфратузилма-
нинг яхшиланиши баробарида транс-
порт хизматлари ҳажми 6 йил ичида 
1,5 баробар ошиб, 81 триллион сўмга 
етди. Бугунги кунда мамлакатимизда 
жами хизматлар ҳажмининг чорак қисми 
транспорт соҳасига тўғри келади. Жорий 
йилда соҳанинг ўсиш суръати 8,8 фоиз-
ни ташкил этди.

Транспорт хизматларининг ярми авто-
мобиль транспорти ҳиссасига тўғри келди. 

Аммо йиғилишда таъкидлангани каби жо-
рий йилда 1500 атрофида автобус импорт 
қилинганига қарамасдан ушбу йўналишда-
ги хизматларнинг ўсиши 5,5 фоиздан ош-
мади. 2024 йил 1 июлга қадар яна камида 
1200 та автобус харид қилиниб, йўналиш-
ларга чиқарилиши, бу орқали 4 мингта иш 
ўрни яратилиши режалаштирилган.

Бундан ташқари, йил давомида Қозо-
ғистон, Қирғизистон ва Тожикистон би-
лан автобус қатнови икки баробар кўпай-
тирилади. Шунингдек, рағбатлантириш 
механизмлари ёрдамида 300 минг такси 
ҳайдовчиси расмий фаолият юритиш-
га ўтади (2023 йилда бу кўрсаткич 100 
мингга тенг бўлди).

2023 йилда темир йўл транспорти со-
ҳасида муҳим қарорлар қабул қилинди. 
Хусусан, тарифлар қайта кўриб чиқилди 
ва ортиқча имтиёзлар бекор қилинди. 
Йиғилишда 6 та тезюрар поезд ва 30 та 
электропоезд олиб келиш жараёнида 
экани қайд этилди. Бу келаси йили ушбу 
соҳада 20 фоиз ўсишни таъминлайди.

Авиация хизматлари бозорида ҳам 
жиддий ислоҳотлар амалга оширилди. 
Натижада тармоқда рақобат юзага кел-
ди, 6 та хусусий компания иш бошлади. 
Йил бошидан буён 25 та янги самолёт 
келтирилиб, 17 та янги ҳаво йўллари 
очилди. Шунга қарамай, йиғилишда таъ-
кидланганидек, соҳада хизматлар ҳажми 
атиги 7,7 фоизга ошди. Шу боис, 2024 
йилда авиаташувлар ҳажмини 20 фоизга 
ошириш топшириғи берилди.

Тиббиёт ва таълим

Ўзбекистонда тиббиёт ва таълим хиз-
матлари жадал ривожланмоқда. Маса-
лан, уй хўжаликларининг жами маиший 
харажатларида тиббий хизматга сарфла-
надиган қисми 2000 йилдаги 9,6 фоиздан 
2019 йилда 13,2 фоизгача доимий ошиб 
борди. 2021 йилда кузатилган пандемия 
даврида эса 18,2 фоизга етди, кейин 
кескин пасайиб, 2022 йилда 9,7 фоизга 
тушди. 6 йил давомида шифохоналар 
сони 187 тага ёки 2017 йилга нисбатан 16 
фоизга кўпайди. 2022 йил охирида эса 
бу кўрсаткич 1322 тани ташкил этди. Ўз 
навбатида, шифохона ўринлари сони 25 
фоизга ошиб, 2017 йилдаги 135,7 минг-
дан 2022 йилда 170 мингтага етди.

Энг муҳими, ислоҳотлар жараёни-
да тиббиёт ва таълимнинг хусусий сек-
тори ривожланмоқда. Президентимиз 

ЎЗБЕКИСТОНИМИЗДА ОЛИБ БОРИЛАЁТГАН КЕНГ 
КЎЛАМЛИ ЯНГИЛАНИШ ВА ЎЗГАРИШЛАР НАФАҚАТ 
ЮРТДОШЛАРИМИЗ, БАЛКИ ДУНЁ ҲАМЖАМИЯТИ 
ТОМОНИДАН ҲАМ КЕНГ ЭЪТИРОФ ЭТИЛМОҚДА, 
ҚЎЛЛАБ-ҚУВВАТЛАНМОҚДА. БУ ЭСА БИЗ, ИЛМ АҲЛИНИ 
ЯНАДА ИЗЛАНИШГА, ЯНГИЛИК ЯРАТИШГА, ИХТИРО ВА 
КАШФИЁТЛАР ҚИЛИШГА УНДАЙДИ.

Дарҳақиқат, илм маънавиятнинг му-
ҳим таркибий қисми бўлиб, инсонни 
камолотга етаклайди, унга ҳурмат ва 
обрў-эътибор келтиради. Билимли киши 
самарали ижодий ва илмий ишлари би-
лан эл орасида ҳурмат топади, жамият 
ривожига ҳисса, халқи ва Ватани обрўси-
га обрў қўшади. 

Ўтган ҳафта мен ҳам Президентимиз 
фармони билан Ўзбекистон Республи-
каси Фанлар академиясининг ҳақиқий 
аъзоси этиб тасдиқландим. Бу мен учун 
ғоят шараф бўлиш билан бирга, елкамга 
улкан масъулият ҳам юклайди. 

Мен 1999-2002 йилларда ЎзР ФА 
Умумий ва ноорганик кимё институтида 
аспирантурада ўқидим. Ўқиш давомида 
маҳаллий хомашё, яъни Марказий Қи-
зилқум фосфоритлари асосида фосфор-
ли минерал ўғитлар олиш бўйича илмий 
тадқиқот олиб бордим. Бойитилмаган 
Қизилқум фосфоритларини кам меъёрли 
нитрат кислотаси билан қаттиқ фазали 

Эътироф

ОРЗУЛАР РªЁБИ – ИЛМГА ВА УНИ ªРГАНИШГА 
¯АРАТИЛАЁТГАН ЭЪТИБОР НАТИЖАСИ 

Ахмед РЕЙМОВ,
Бердақ номидаги 
Қорақалпоқ давлат 
университети ректори, 
академик 

режимда парчалаш жараёнини ўрганиб, 
таркибида фосфор, азот ва сувда эрув-
чан нитрокалцийфосфат (НКФЎ) ишлаб 
чиқариш технологиясини яратдим. 

2004 йилда “Қизилқум фосфорит-
ларини кам меъёрли нитрат кислотаси 
билан парчалаш асосида нитрокалций-
фосфат ва нитрокалцийсулфосфат ўғит-
ларини олиш технологиясини яратиш” 
мавзусидаги номзодлик диссертация-

сини  муваффақиятли ҳимоя қилдим ва 
ўтказилган илмий тажрибалар асосида 
олинган натижалар “Самарқандкимё” 
АЖ корхонасида ишлаб чиқаришга тат-
биқ этилди. Бугунги кунгача “Самар-
қандкимё” АЖда 316,5 миллиард сўмлик 
600 минг тоннадан зиёд НКФЎ ишлаб 

чиқарилди. 4,35 миллион АҚШ доллари 
қийматидаги 30 минг тонна ўғит экспорт 
қилинди.

2006-2008 йилларда ЎзР ФА Умумий 
ва ноорганик кимё институти докторан-
турасида таҳсил олиб, Марказий Қизил-
қум фосфоритларидан фосфорли ва 
мураккаб азотфосфорли минерал ўғит-
лар кимёси ва технологиясининг илмий 
асосларини яратиш бўйича тадқиқот 

олиб бордим. Натижада соф фосфор-
ли ўғит олишнинг янги технологиясини 
ишлаб чиқдим. У 2009-2011 йилларда 
“Аммофос-Максам” ОАЖда тажриба-са-
ноат қурилмасида синовдан ўтказилди 
ва 160 тонна тажриба партияси ишлаб 
чиқарилди.

Шунингдек, 2014 йилда “Марка-
зий Қизилқум фосфоритлари асосида 
фосфорли ва мураккаб азотфосфорли 
ўғитлар олиш технологиясини ишлаб 
чиқиш” мавзусида докторлик диссерта-
циясини ҳимоя қилдим. Аммиакли се-
литра суюқлиги ва Марказий Қизилқум 
фосфоритлари асосида жаҳон амалиё-
тида ўхшаши бўлмаган портлаш хавфи 
кам аммиакли селитра ишлаб чиқариш-
нинг ноёб технологиясини яратдим. У 
 “Навоий азот” АЖда татбиқ этилди. На-
тижада қиймати 240 миллиард сўм бўл-
ган 493 минг тоннадан ортиқ АФЎ ишлаб 
чиқарилди, жумладан, қиймати 7,8 мил-
лион доллардан ортиқ 36 минг тонна 
ўғит хорижга экспорт қилинди.

Бундан ташқари, “Бентонит қўшим-
чали иссиқликка чидамли аммиак се-
литрасини олиш технологиясини иш-
лаб чиқаришга жорий этиш” мавзусида 
инновацион лойиҳа ва “Аммоний селит-
раси термик барқарорлигини ошириш-
нинг физикавий-кимёвий асосларини 
ишлаб чиқиш” мавзусида фундаментал 
тадқиқотларни бажардик ҳамда термик 
барқарорликка эга бентоселитра иш-
лаб чиқариш технологияси яратилди. 
Натижада 3,5 миллиард сўмлик 3000 
тоннадан ошиқ бентоселитра ишлаб 
чиқарилди ва ҳозирда уни экспорт қи-
лиш бўйича Хитой, Грузия ва бошқа 
давлатлар билан музокаралар олиб 
борилмоқда.

2007 йили “Истеъдод” жамғармаси 
танлови ғолиби сифатида Хитой Халқ 
Республикасининг Шанхай универси-
тетида кимё ва биотехнология йўнали-
ши бўйича, 2015 йилда Ҳиндистоннинг 
Фаридобод шаҳрида Ўғитлар сифатини 
назорат қилиш ва ўрганиш институтида 

 малака оширдим. 2017 йилдан 
буён Қорақалпоқ давлат универ-
ситети ректори вазифасида ишлаб 
келяпман. Ўтган қисқа вақтда универси-
тетда таълим сифатини ошириш, илмий 
салоҳиятни юксалтириш, моддий-техник 
базани мустаҳкамлаш, профессор-ўқи-
тувчилар малакасини ошириш юзасидан 
салмоқли ишлар қилинди. 

2019 йилдан буён университет ҳузури-
да техника, биология, тарих, иқтисодиёт, 
филология, хорижий филология, юриди-
ка ва география фанлари бўйича илмий 
даража берувчи 8 та илмий кенгаш фао-
лият юритмоқда. Шу кунга қадар мазкур 
илмий кенгашларда 148 та диссертация 
муваффақиятли ҳимоя қилинди. 

Қорақалпоқ давлат университети 
нуфузли халқаро рейтинг ташкилоти 
ҳисобланган Times Higher Education 
кўрсаткичининг 2022 йилга белгиланган 
Impact рейтингига (THE Impact Rankings 
2022) кириш учун даъвогар сифатида 
мамлакатимиздаги 30 та олий таълим 
муассасаси қаторида 7-ўринни эгалла-
ди. Шунингдек, 2022 йилда дунё бўйича 
15 мингдан ортиқ ОТМ иштирок этган 
Top Universities Ranking 2022 рейтинги-
да ҚДУ 2543 ўрин, Осиё минтақасида  
675-, Ўзбекистон бўйича эса 2-ўринда 
қайд этилди.  

Республика олий таълим муассасала-
ри рейтингида ҚДУ 2020 йилги фаолияти 
бўйича 37-ўриндан 2021 йилги фаолияти 
натижаларига кўра 29-ўринга кўтарилди. 

Ушбу рейтинг кўрсаткичларида уни-
верситет муайян баҳолаш мезонлари,  
хусусан, илмий мақолалардан иқтибос-
лар бўйича 2-ўринни эгаллаган бўл-
са, ижтимоий-гуманитар соҳа бўйича 
 Скопус базасидаги илмий журналларда 

илмий мақолалар чоп этиш кўрсаткичи-
да 5-ўринни, илмий даража ва унвон-
лар олиш борасида Ўзбекистон ОТМ-
лари орасида 10-ўринни эгалади. 2022 
йил ноябрь ойида Олий таълим, фан 
ва инновациялар вазирлиги фаолияти-
нинг охирги беш йиллигига бағишлаб 
ўтказилган ҳисобот рейтингида Бердақ 
номидаги Қорақалпоқ давлат универ-
ситетининг илмий тадқиқотлар ва ил-
мий-педагог кадрлар тайёрлаш, илмий 
инновацион ишланмаларни тижорат-
лаштириш ва иқтидорли талабаларнинг 
илмий тадқиқот ишларини ташкил этиш 
борасидаги фаолияти самарадорлиги 
бўйича мамлакатимиздаги 190 га яқин 
олий таълим муассасалари ўртасида 
ТОП-5лик ОТМлари қаторидан ўрин 
олди.

Буларнинг бари Президентимиз 
ташаббуси билан мамлакатимизда 
илм-фанни ривожлантириш, олим ва 
тадқиқотчиларни қўллаб-қувватлаш, 
улар фаолиятининг самарадорлигини 
ошириш бўйича қилинаётган ишлар 
натижасидир. Ўзбекистонимизда олиб 
борилаётган кенг кўламли янгиланиш 
ва ўзгаришлар нафақат юртдошлари-
миз, балки дунё ҳамжамияти томони-
дан ҳам кенг эътироф этилмоқда, қўл-
лаб-қувватланмоқда. Бу эса биз, илм 
аҳлини янада изланишга, янгилик яра-
тишга, ихтиро ва кашфиётлар қилишга 
ундайди.

Бошланиши 1-бетда

Албатта, юртимизда кейинги йиллар-
да маънавий-маърифий соҳаларда жуда 
катта ишлар амалга оширилмоқда. Ижод 
аҳли, маънавият аҳли ҳар томонлама 
қўллаб-қувватланмоқда. Давлатимиз 

“Янги Ўзбекистон” минбари

µеч ³ачон ´чмасин!
МАЪНАВИЯТ ЧИРОFИ

22 декабрь куни 
Президентимиз Шавкат 
Мирзиёев раислигида бўлиб 
ўтган Республика Маънавият 
ва маърифат кенгашининг 
кенгайтирилган мажлиси 
шак-шубҳасиз тарихий 
анжуман бўлди. Негаки, унда 
давлатимиз раҳбарининг 
куйинчаклик билан сўзлаган 
нутқи нафақат зиёлиларни, 
балки уйғоқ қалбли ҳар 
бир юртдошимизни 
тўлқинлантириб юборди, 
илҳом ва маънавий 
жўшқинлик бахш этди, десак 
хато бўлмайди. 

Абдирасул ЖУМАҚУЛ,
“Hurriyat” газетаси 
бош муҳаррири

раҳбари ўз нутқида таъкидлаганидек, 
юртимизда 2023 йилда биргина мада-
ният ва санъат соҳасига 712 миллиард 
сўмдан ортиқ маблағ йўналтирилгани 
ва бу 2017 йилга нисбатан таққослан-
ганда беш баробардан ортиқ эканлиги 
бежиз эмас. 

Ўйлаб кўринг, маънавият ва маъ-
рифат соҳасига нега бу қадар катта 
 эътибор қаратилмоқда? Нега илм-фан-
га, таълимга, миллий ўзлигимиз ой-
динлари бўлган жадид боболаримиз 
қолдирган маънавий меросни ўқиб-ўр-
ганишга даъват қилинмоқда? 

Чунки “Маънавиятсизлик ва ғоясиз-
лик ҳар қандай жамиятни таназзул 
сари етаклаши, давлат сиёсати ва 
бошқарувини кучсизлантириши, кор-
рупция, жиноятчилик ва ахлоқсизлик 
каби иллатларнинг илдиз отишига са-
баб бўлиши билан боғлиқ мисолларни 
инсоният тарихидан кўплаб келтириш 
мумкин”, деб ёзган эди Президентимиз 
ўзининг “Янги Ўзбекистон тараққиёт 
 стратегияси” китобида. 

Дарҳақиқат, одам боласи қанча умр 
кўрса ҳам, қанчалик моддий томондан 
тўкис бўлса-да, маънавий дунёси кам-
бағал, маърифатдан йироқ бўлса, бу-
ларнинг бари бекор, барча саъй-ҳара-
катлари бесамар бўлади, алалоқибат 
ҳеч нарсага арзимайди. 

Давлатимиз раҳбари ўзининг тарихий 
нутқида дастлаб бугун дунёда кечаётган 
таҳликали вазиятларга эътибор қаратар 
экан, энг аввало, юртимиз мустақил-
лигини, ҳур ва озодлигини асраш, ҳар 
бир ватандошимизнинг турли бузғун-
чи, чалғитувчи ғоялардан огоҳ бўлиши 
лозимлигини бежиз бот-бот таъкидлаб 
ўтмади. Боиси, сўнгги вақтларда дунё-
да нафақат қирғинбарот урушлар, хун-
резликлар, вайронагарчиликлар билан 
бир қаторда, борган сари мафкуравий 
курашлар, таҳдидлар ҳам авж олиб бор-
моқда. Хусусан, ўзини “сиёсатдон” деб 
билгувчи айрим қудратли давлатлар-
нинг вакиллари ҳатто тажовузкорона 
фикрлар билдираётгани ташвишлидир. 

Юқоридаги ҳолатлар ҳақида Прези-
дент Шавкат Мирзиёев сўз юритар экан, 
бундай маккорона чиқишларга юртимиз 
зиёлиларининг ўз вақтида муносиб жа-
воб қайтара олиши, ғоявий-мафкуравий 
соҳада халқимизнинг илғор фикрли қат-
лами рақобатга тайёрми, ёш авлодимиз 
тарбияси мураккаб замон талабларига 
жавоб беряптими, деган ҳақли савол-
ларни ўртага ташлади.

Дарҳақиқат, бугун ижтимоий тармоқ-
ларни, турфа хил интернет нашрларини 
кузатадиган бўлсак, уларда бузғунчилик-
ка, қўпорувчиликка даъват этаётган ёки 
миллий қадриятларимизга зид бўлган 
айрим фикрларни ўртага ташлаётган-
лар ҳам йўқ эмас. Ўзини “сиёсатдон” деб 
билгувчи баъзи бир хорижий юртлардаги 
айрим кимсалар эса ҳатто зўравонлик-
ни, юрт дахлсизлигига, ҳурлигига раҳна 
солувчи баёнотларни ҳам очиқдан-очиқ 
билдиришдан қайтмаётганига гувоҳ бўл-
япмиз. Афсуски, ана шундай ғаразли 
фикрларга кескин ва муносиб жавоб қай-
таришга негадир халқимизнинг энг зиёли 
қатлами ҳисобланмиш ёзувчи ва шоир-
лар, маданият ва санъат намояндалари, 
ОАВ вакиллари ўз вақтида муносабат 
билдиряпти, деб бўлмайди. 

Халқимиз, барча каттаю-кичик ҳа-
миша огоҳ бўлиши лозим. Президен-
тимиз жадидларимиз меросини чуқур 

ўқиб-ўрганишга, буюк боболаримиз-
нинг жасоратини қалбларга сингди-
ришга қилаётган даъватлари бежиз 
эмас. Нега узоқ йиллар давомида ҳат-
то номлари ҳам айтилмай келган мил-
лат ойдинлари бўйича Ўзбекистон-
да халқаро конференциялар ташкил 
этилди? Чунки тарихимизнинг сўнгги 
юз йилдан ортиқроқ даврида милла-
тимизнинг буюк армони бўлиб келган 
бугунги истиқлол орзуси дастлаб мана 
шу жадидлар кўксида ниш отган, улар 
она Ватанимиз орзу-армонлари билан 
майдонга чиққан эди. Шу боис, улар 
биринчи бўлиб юртимизда мактаблар 
очди, биринчи бўлиб замонавий олий 
мактаб ғоясини илгари сурди. Ўнлаб 
ширкатлар, жамиятлар ташкил қилиб, 
улар кўмагида қанчадан-қанча ёшлар-
ни Оврупо мамлакатларига ўқишга 
юборишга эришди. Театр ва санъат-
ни қўллаб-қувватлади, янги газета ва 
журналлар ташкил қилди. Мактаблар 
учун дарсликлар ёзишди. Бир сўз би-
лан айтганда, халқни ойдинлик сари, 
мустақиллик сари бошлади. Сабаби 
диний ва дунёвий билимга эга бўл-
маган миллатнинг эртаси йўқлиги-
ни, эрки омонат бўлишини жадидлар 
жуда яхши билар эди. “Миллат озод 
бўлиб, ўзининг мустақил давлатини 
ўрнатмагунча, ижтимоий адолатни 
тиклаб бўлмайди”, деб ёзган эди Маҳ-
мудхўжа Беҳбудий.

Жадидлар бу қутлуғ йўлда халқи-
миз онгу тафаккурини янада ошириш, 
чархлаш учун ўша вақтларда “Ойина”, 
“Вақт”, “Хуршид”, “Нажот”, “Инқилоб”, 
“Туркистон”, “Меҳнаткашлар товуши”, 
“Ҳуррият”, “Ойдин”, “Садои Туркистон” 
каби ўнлаб газета ва журналлар таш-
кил қилди. Уларга биринчи навбатда 
юксак тафаккур, юрт озодлиги, ҳур-
лиги, халқнинг маърифатини ўстириш 
ғояси сингдирилган эди. Бежиз атоқли 
адиб Абдулҳамид Чўлпон “Кишан кий-
ма, бўйин эгма, ки сен ҳам ҳур туғул-
ғонсен!”, дея жасорат билан майдонга 
чиқмаган!  

Янги йилнинг биринчи санасидан 
бошлаб юртимизда “Жадид” номли га-
зета чиқа бошлайди. Демак, юрт қай-
ғуси билан жонларини фидо қилган 
маърифатпарвар, элпарвар боболари-
мизнинг асарларини, буюк меросини 
ўқиб-ўрганиш, тарғибот-ташвиқот қи-
лиш йўлида катта бир минбарга асос 
солинди.

“Бугун маънавият бошқа соҳалар-
дан ўн қадам олдинда юриши, маъна-
вият янги кучга, янги ҳаракатга айла-
ниши керак”, деди давлатимиз раҳбари.

Йиғилишда мен ҳам қатнашиб, ҳая-
жонимни яширолмай, икки оғиз фикр 
айтишга ўзимда куч топа олдим. Бу куч-
ни менга Президентимизнинг “Кимнинг 
қандай фикри бўлса, саволи бўлса, 
тортинмасдан гапирсин”, деган такли-
фи берди. Аммо давлатимиз раҳбари-
нинг ёнида туриб, мамлакатимизнинг 
кўплаб раҳбарлари, зиёлилари олдида 
ҳаяжонланмасдан гапиришнинг ўзи қи-
йин экан. Очиғи, айтмоқчи бўлган гап-
ларимнинг кўпини айта олмадим. Ле-
кин айрим хусусий нашриётлар фақат 
пул учун сифатсиз ва бадиий жиҳатдан 
жуда бўш китобларни чоп этаётгани, 
мамлакатимизда Янги Ўзбекистон ғоя-
си, Учинчи Ренессанс пойдеворини 
қуришдек улкан ислоҳотлар мазмун-
моҳиятини ёритиб бораётган 20 га яқин 
асосий нашрларнинг обунаси қийин 
кечаётгани, бунинг оқибатида не-не 
машаққатлар билан чоп этилаётган ана 
шу газета ва журналлардан халқимиз 
баҳраманд бўла олмаётганини зўрға 
айта олдим.

Аммо мен ишонаман, кейинги 6-7 йил 
давомида жонажон Ўзбекистонимизда 
рўёбга чиқарилаётган улкан натижалар, 
ишлар, янгиликлар олдида камина ўрта-
га ташлаган масалаларнинг ижобий ҳал 
бўлиши ҳеч гап эмас. Мен Президен-
тимизга ана шу фикримни катта йиғи-
лишда ўзим хоҳлагандек айта олмадим. 
Аммо ана шундай улуғ минбар орқали 
дилимдагиларни баён этаётганимдан 
бахтиёрман.

Янги йилнинг биринчи 
санасидан бошлаб юртимизда 
“Жадид” номли газета чиқа 

бошлайди. Демак, юрт қайғуси 
билан жонларини фидо қилган 

маърифатпарвар, элпарвар 
боболаримизнинг асарларини, 
буюк меросини ўқиб-ўрганиш, 

тарғибот-ташвиқот қилиш 
йўлида катта бир минбарга асос 

солинди.

Давлатимиз раҳбари юртимиздаги тур-
ли кенгашларнинг иккитасига раҳбарлик 
қилади: бири Хавфсизлик кенгаши бўл-
са, иккинчиси Маънавият ва маърифат 
кенгашидир. Мана шунинг ўзи маънавият 
масаласи нафақат жамият, балки давлат 
аҳамиятига молик эканидан далолат бериб 
турибди.

Маънавият ва маърифат кенгашининг 
кенгайтирилган йиғилишида кўтарилган 
масалалар ниҳоятда долзарб, миллат, юрт 
тақдирига молик. Унда белгиланган вази-
фалар эса юрт тақдирига бефарқ бўлмаган 
ҳар бир инсон олдига вазифа қўяди. Бу ва-
зифалар фақат маданият, маънавият, маъ-
рифат соҳасида фаолият юритаётганлар 
эмас, балки жамиятнинг қайси жабҳасида, 
қайси лавозим ёки вазифада ишламасин, 
ўзини мафкура майдонидан айро кўра ол-
майдиган ҳар бир шахсга оиддир.

Президентимиз жадидлар мисолида 
бугунги кунда шундай янгиланишлар учун 
курашувчи, фидойи инсонлар янада кўпроқ 
керак бўлаётганини алоҳида таъкидлади. 

Салкам тўқсон йиллик тарихида ўз би-
носига эга бўлмаган, устозлар ибораси 
билан айтганда, “Ватанда беватан” юрган 
Ўзбекистон Ёзувчилар уюшмаси учун муҳ-
ташам кошона барпо этилди. Бу кошона 
шарқ халқлари меъморчилиги услубида, 
қадим мадрасаларни эслатадиган шаклда 
қад ростлади. Бунда мен рамзий маъно 
туйдим: Ёзувчилар уюшмаси ҳам мактаб 
кабидир. Адиблар ва улар яратган асарлар 
эса муаллимлар ҳисобланади. Бу ўқитув-
чилар миллатимизга Ватан, Ватанга муҳаб-
бат ва садоқатдан сабоқ беради. 

Унинг шундоққина ёнида Адиблар хиё-
бони мажмуаси бунёд этилган. Ёзувчилар 
уюшмасида фаолият юритганим сабаб, 
ҳамкасблар билан деярли ҳар куни бу ман-
зилда мушоира кечалари, устоз ижодкорлар 
билан учрашувлар, адабиётимизнинг улуғ 
намояндалари хотирасига бағишланган 
тадбирлар ўтказиб турамиз. Тез-тез хиё-
бонни сайр этиш одатим бор. Сайр пайтида 

Нуқтаи назар

Муносабат

Давлатимиз раҳбари 2017 йил 3 августда юртимизнинг бир 
гуруҳ зиёлилари билан учрашгани ҳамда адабиёт, илм-фан, 
маданият, санъат аҳлининг қалбидаги оғриқли муаммоларни 
бартараф этиш борасидаги ўз режаларини баён этгани 
кечагидек ёдимда. Ўшандан кейин, тан олиш керак, катта 
ўзгаришлар бўлди. Бир ижодкор сифатида адабиёт ва адабиёт 
аҳлига берилган эътибор хусусида икки оғиз тўхталсам. 

Ғайрат МАЖИД,
Ўзбекистон Ёзувчилар 
уюшмаси раиси 
ўринбосари, шоир 

фарзандларини етаклаган ота-оналар, на-
бираларини бошлаб юрган бобо-момолар-
ни кўп учратаман. Улар бу жойга алоҳида 
тайёргарлик билан келмаса бўлмайди, ма-
бодо фарзанду набиралар бирор-бир улуғ 
сиймонинг ҳайкалига қараб, бу киши нима 
ишлар қилган, деб сўраса, жавоб беролмай, 
уятда қолмайлик-да, дейишади. 

Айтмоқчи бўлганим, собиқ совет даври-
да ҳам бу ерлар боғ, боғда катта кўл бўлган. 
Аммо ўша замон боғининг вазифаси би-
лан ҳозирги хиёбоннинг хизмати ўртасида 
катта фарқ бор. Ўзбекистон Миллий боғи 
таркибидаги Адиблар хиёбони, шубҳасиз, 
миллатимиз маънавиятига хизмат қилади. 
Шу маънода, бу манзилни АДАБИЁТ БОҒИ, 
МАЪНАВИЯТ БОҒИ деб ҳам аташ мумкин. 

Булбуллар сайраб-сайраб, 
яйраган боғ меники,

Яқин-йироқ меники, шу сўлу соғ меники,
Кўкда порлаган қуёш, 

нурли ёноқ меники,
Боболар зиёси бор, 

азиз тупроқ меники,
Ватаним, давлатимнинг 

бемисл ардоғи бу,
Адиблар хиёбони — адабиёт боғи бу.
Самарали ижод қилаётган адибларимиз 

имтиёзли асосда уй-жой билан таъминлан-
ди. Атоқли ижодкорларимизнинг таваллуд 
саналарини нишонлаш, ҳудудларда ада-
биёт кунлари ўтказиш хайрли анъанага ай-
ланди. Ёш истеъдодларни ҳар томонлама 
қўллаб-қувватлаш мақсадида Зомин семи-
нари қайта тикланди. Ёзувчилар уюшмаси 
томонидан мунтазам равишда китоблар чоп 
этилмоқда. Дунёнинг кўплаб ижодий ташки-
лотлари билан ҳамкорликлар ўз самараси-
ни бермоқда. Натижада уюшма аъзолари 
жаҳоннинг нуфузли адабий анжуманлари, 
танловларида мунтазам иштирок этиб, ғо-
либ бўлмоқда, адабий алмашинувлар ма-
саласида эзгу ишларни амалга оширмоқда. 

“Дўстлар клуби” доирасида ҳам кўп 
хайрли ишлар қилинди, бунинг ўзи ало-
ҳида мавзу. Атоқли адиблар номи билан 
фаолият юритаётган ижод мактаблари эса 
ҳеч бир давлатда муқобили йўқ таълим 

Маърифатпарвар боболар ғоясини ўр-
ганиш ва ривожлантириш бўйича Прези-
дент қарори қабул қилинишининг белгила-
ниши, Бухорода Жадидлар мероси давлат 
музейи очилиши, “Жадид” номли янги га-
зета ташкил этилиши билан боғлиқ ташаб-
буслар ўз-ўзидан пайдо бўлиб қолгани йўқ 
ахир. Бугун ватанга, миллатга, халқимизга 
фидойи фарзандлар керак. Шубҳа йўқ, 
белгиланган бу ишлар келажакда ўз мева-
ларини беради.

Иқтидорли ёшларнинг чет элда таълим 
олишини қўллаб-қувватлаяпмиз. Шу билан 
бирга, уларнинг маънавиятини, миллийли-
ги ва ўзлигини сақлаб қолишига ҳам эъти-
бор қаратишимиз керак бўлади.

Дафъатан, анча йил олдин устозлари-
мизнинг биридан эшитганим ёдимга тушди. 
Бир неча йил илгари устоз ёшларни хориж-
га ўқишга юбориш имтиҳонларидан бирида 
иштирок этган экан. Шунда давлат рамзи 
бўлмиш гербдаги ҳумо қушини кўрсатиб, 
унинг нималигини, маъносини тушунтириб 
беришини сўраса, ёшлардан бири “наверо-
но петух”, деб жавоб қайтарган экан. 

Эҳтимол, у хорижий тилларни жуда яхши 
билар, танлаган соҳасига қизиқар, бироқ 
келажакда шу мутахассиснинг Ватан учун, 
уни оқ ювиб, оқ тараган халқ учун нимадир 
қилишига ишонасизми?! Шундай пайтларда 
маънавият ва маданият соҳаси — адабиёт, 
театр, кино, тасвирий ва мусиқа санъати-
нинг тарғиби, унинг ўқиб-ўрганилиши қанча-
лар муҳим эканини англайсан киши.  

Ҳар қандай адабиётнинг ўзаги тил ҳи-
собланади. Тил бор, миллат бор. Тил бор, 
адабиёт бор. Йиғилишда ўзбек тилининг 
мақоми ва нуфузини ошириш масаласи ҳа-
қида сўз борганида барча зиёлилар олқиш-
лади. Ахир шу пайтга қадар Ўзбекистонда 
ўзбек тили ва адабиёти ўқитувчиларига 
хорижий тилларда дарс ўтадиган муаллим-
ларга бериладиган имтиёзлар бўлмаган. 
Эндиликда миллий сертификатга эга бўл-
ган ўзбек тили ва адабиёти фани ўқитув-
чилари келгуси ўқув йилидан бошлаб 50 
фоиз устама ҳақ оладиган бўлди. 

Президентимизнинг Ўзбекистонни ки-
тобхон мамлакатга айлантиришдек  улуғ 
нияти бор. Китобхонлик танловлари, улар-
нинг ғолибларига мукофотлар, ҳатто ав-
томашиналар берилаётгани, нашриёт ва 
матбаа корхоналарининг молиявий имко-
ниятларини кенгайтириш мақсадида беш 
йил муддатга солиқлардан озод қилиниши 
билан боғлиқ ташаббус шу ишга астойдил 
киришилганидан далолатдир. 

Бу янгилик китоблар таннархи арзонла-
шишига, уларнинг адади кўпайишига олиб 
келади. Натижада китобхонлар сони ор-
тади. Китоб савдоси ривожланиб, жамия-
тимизда китобхонлик маданияти тараққий 
этади. Ижодий буюртмалар, муаллиф ва 
таржимонларга қалам ҳақи ҳам шунга яра-

ша бўлади. Шу маънода, Халқаро болалар 
адабиёти кўргазмасини ташкил этиш так-
лифи ҳам адибларимиз, ҳам ноширлари-
миз самарали фаолият юритишига сабаб 
бўлади. Китобхон миллатнинг эса маъна-
вияти юксакдир.

Яқинда Жанубий Корея республикасида 
хизмат сафарида бўлганимизда Сеулдаги 
бир китоб дўконига кирдик. Дўкон эмас, 
шаҳарча, китоблар шаҳарчаси деса ҳам 
бўлади. Гапнинг рости, жуда ҳавасим кел-
ди. Дўкон хизматчиларидан сўраб билдик, 
дўконда 350 минг номдаги китоблар савдо-
га қўйилган экан. Харидга келганлар худди 
концерт саройи кассаларида тургандек 
навбатда турибди. Берилаётган кенг имко-
ниятлар бизда ҳам шундай китоб дўконла-
ри пайдо бўлишига замин бўлса ажабмас.

Президентимиз ташаббуси билан “Жа-
ҳон болалар адабиёти дурдоналари” 100 
жилдлиги нашри амалга оширилади. Де-
мак, янги-янги асарлар таржимаси билан 
адабиётимиз хазинаси бойийди. Болалар 
ва ўсмирларимиз жаҳон мумтоз адабиёти 
намуналаридан баҳраманд бўлади.

Давлатимиз раҳбари таржима санъати-
нинг аҳамиятига тўхталиб, бундай меҳнат-
ни муносиб рағбатлантириш учун Огаҳий 
номидаги халқаро мукофотни таъсис этиш 
ташаббусини илгари сурди. Худо хоҳласа, 
бу ташаббус самараси ўлароқ дунёнинг 
кўплаб адабиёт намояндаларининг асар-
лари ўзбек тилига ўгирилиб, китобхонларга 
туҳфа этилади.

Театр санъатини ривожлантириш бўйи-
ча дастур ишлаб чиқиш ва Маннон Уйғур 
номидаги мукофот таъсис этиш, мақом, 
катта ашула, бахшичилик, атлас ва адрас, 
кулолчилик ва заргарлик каби анъаналар-
ни давом эттирадиган мактаблар яратиш, 
халқаро майдонда ўзбек маданий дипло-
матиясини кенгайтириш, музейлар фао-
лиятини такомиллаштириш, кино, тасвирий 
ва амалий санъат соҳасини, интернет ада-
биётини ривожлантириш ҳам муҳимлиги 
таъкидланиб, шу мақсадда адабиёт, кино, 
тарих, санъат, фольклор намуналарини 
қамраб олган “Ўзбек маданияти” порталини 
яратиш сингари қатор ташаббуслар илгари 
сурилди. Булар зиёлиларнинг олдида катта 
вазифалар борлигини ифодалайди. 

Бугун адабиёт, санъат, илм-фан, мада-
ният аҳли бирлашиб, бир-бирини қўллаб-
қувватлаб ижод қилиши керак. Зотан, барча 
тараққиётнинг пойдевори маънавиятдир. 
Маънавиятли халқ эса маърифатли бў-
лади. Маърифатли халқ дегани эса Ҳақни 
танийдиган, ҳалол ва ҳаромнинг фарқига 
борадиган, Президентимиз ибораси би-
лан айтганда, “ҳалоллик вакцинаси” билан 
 эмланган бўлади. Бундай кишилар Ватан-
ни беғараз, бетаъма, муҳаббат ва садоқат 
билан севади, унинг тараққиёти ва фаро-
вонлиги учун бор куч-ғайратини аямайди. 

ФИКР ВА ¯АЛБ ТАРБИЯСИ!
Бугун дунёда иккита хатар бор: бири – сиёсий, иккинчиси – 
маънавий-мафкуравий! Дунёда хавфсизликнинг икки тури ўта  
долзарб: биринчиси – сарҳадлар дахлсизлиги, иккинчиси – 
маънавий-мафкуравий хавфсизлик. Демак, нафақат юрт чегараларини, 
балки қалб ва онг сарҳадларини ҳам қўриқлаш, асраш лозим.

Шаҳло АҲРОРОВА,
Ижтимоий-маънавий тадқиқотлар институти катта илмий 
ходими, фалсафа фанлари бўйича фалсафа доктори

Бу бежиз эмас. Зеро, дунё инсон қалби ва 
онги учун курашаётган бир пайтда жадид-
лар кўтарган ғоялар янада долзарблаш-
гани намоён бўлмоқда. Маданият, санъ-
ат, миллий қадриятлар, халқ ижоди каби 
масалалар шунчаки ижтимоий аҳамият 
касб этибгина қолмай, миллатни бирлаш-
тирувчи, миллий ғурурни озиқлантирувчи 
воситага айланиши кераклиги айтилди. Бу 
йиғилишда кўтарилган масалалар маъна-
вият ва маърифатга тааллуқли дейилса-
да, аслида, миллат тақдири, юрт тинчлиги, 
жамият равнақига оид жуда кўп тактик ва 
стратегик вазифаларни қамраб олди. Бу 
масалалар ортида нафақат амалий фао-
лият дастуруламали, балки жамиятни маъ-
навий юксалтириш, ижтимоий-маънавий 
муҳитни барқарорлаштиришга оид юксак 
илм ҳам бор.

Ўйлаб кўринг: нега турли кучлар санъ-
ат, маданият, адабиёт кабилар воситаси-
да ижтимоий ахлоқ сарҳадларига ҳужум 
қилмоқда? Нега қандайдир реклама воси-
таси ёки бошқа тарғибот усуллари орқали 

 миллий қадриятлар илдизларига қурт бў-
либ кириб боришга интилишмоқда? Нега 
бугун нишон бўлиб инсоннинг кўкси эмас, 
балки унинг онги, миллий ўзлиги, миллий 
илдизи танланди? Нега бугун жамият тар-
бияси масаласи “оммавий маданият” тал-
қинида “эскилик сарқити”га айлантиришга 
уринилмоқда? Мана шу ёвуз мақсадлар 
амалга ошгудек бўлса, миллат, халқ, кела-
жагимиз бўлмиш ёшлар қай ҳолатга келиб 
қолади? Улар ўз илдизини ўзи кемиради-
ган манқуртга айланиб, ватанпарварлик 
туйғуларини ўз ҳаётидан чирпирак қилиб 
чиқариб ташламайдими? Бундайлар ёвдан 
юртини асрайдими ёки уларга эшик очиб, 
туз-нон билан кутиб оладими?

Шу жиҳатдан маънавият масаласи — 
юрт ва миллат хавфсизлиги маъносида 
жуда долзарб аҳамият касб этади. Прези-
дентимиз миллий санъат турларини янада 
ривожлантириш, ҳатто ойнинг бир кунини 
театр куни этиб белгилаш каби таклифи 
билан миллат қалбини тарбиялаш, уни 
сайқаллаштириш орқали сийратни гўзал-
лаштириш ғоясини қўйди. Япония таъли-
мида “Ахлоқ сари йўл” дастури асосида 
бошланғич синфларда 6 йил давомида 
тарбия асосида таълим берилар экан. 
Бу — маънавий тарбиянинг ўзи. Эҳтимол, 
2011 йилги цунами оқибатларини бартараф 
этишда бир тану бир жон бўлиб курашар 
экан, япон халқи бутун дунёга маънавий 
бирлигини намоён этганининг пойдевори 
шундадир. Жанубий Кореяда эса бош-
ланғич таълимда мусиқа, тасвирий санъат 
каби фанларга, қалб тарбиясига алоҳида 
эътибор қаратилади. Қолаверса, санъат, 
адабиёт инсонга фикр тарбиясини ҳам 
беради. Рус олимаси Дарья Мосолова ко-
рейс маданиятини ўрганар экан, “Корейс 
халқида ҳеч қачон “араб баҳори” амалга 
ошмайди, чунки бу ерда оломон эмас, халқ 
яшайди”, деган эди. Эҳтимол, мана шу 
таърифнинг пойдеворини ҳам ўша, бош-
ланғич синфдаги қалб тарбиясида кўриш 
керакдир? Мана шу маънода, йиғилишда 
устозларни қўллаб-қувватлаш, нуфузини 
ошириш масаласи кўтарилгани, қолаверса, 
қалб тарбиясидай юксак вазифа долзарб-
лаштирилгани жуда муҳимдир.

Ўзбек тили — муҳим миллий қадрият! Ўз 
тилига садоқат кўрсата олмаган одамдан 
бошқа ҳеч қандай юртпарварликни кутиб 
бўлмайди. Ҳар куни хоҳлаган телеканал-
ни ёқинг ва бирорта шоу-кўрсатувга назар 
солинг, ёмғирдан кейинги қўзиқориндай кў-
пайиб кетган сериаллару новеллаларни, 
интервьюларни, концертларни, ҳатто айрим 
сиёсатдонларимизнинг ҳам маърузалари-
ни тинглаб кўринг: ҳар ўнта сўзнинг бири 
русча. Бадиий тилда гапиришни-ку, айтма-
са ҳам бўлади. Бугун энди тилга кираётган 
болаларимиз айрим, масалан, “маладес”, 
“уже”, “есть” каби хорижий сўзларни ўз она 
тили қабилида ўзлаштиряпти. Мабодо шу 
сўзларнинг соф ўзбекчасини айтиб қолсан-

гиз, у сизни хорижий тилда гапиряпти, деб 
ўйлайди. Бу масалани аллақачон онгимизга 
сингдириб бўлдик. Тил масаласи кўтарили-
ши ҳам айнан маънавиятнинг асосий ўчоқ-
ларидан бирига чўғ солиш билан баробар 
бўлди, деб ўйлайман.

Бир сўз билан айтганда, ушбу йиғилиш-
да тилга олинган ҳар бир масала дўппини 
бошдан олиб, обдан ўйлантирадиган, ун-
дан сўнг кўр-кўрона ишга тушиб кетавер-
май, аввал унинг назарий асосларини иш-
лаб чиқадиган ва тизимли тарзда амалга 
қўядиган вазифалар эканини унутмаслиги-
миз лозим.

 даргоҳи ҳисобланади. Ушбу илм масканла-
ри ҳақиқий маънода адабиёт, санъат ва ма-
даниятни теран англайдиган, ҳис этадиган 
авлод тарбиясида муҳим роль ўйнашига 
амин бўлганмиз. Шукрки, ижод мактаблари 
секин-аста кутилган самарани бераётир. 

Юз жилдлик “Туркий адабиёт дурдона-
лари”, ўттиз жилддан иборат “Мустақиллик 
даври навоийшунослиги”, 16 жилдлик “Қо-
рақалпоқ адабиёти дурдоналари” ва “Мард 
аскарга совға” сингари адабий мажмуалар 
маънавий ҳаётимизда муҳим воқеа бўлди. 
Жорий йил 29-30 март кунлари Навоий 
шаҳрида “Мумтоз шеърият” фестивали 
бўлиб ўтди. Унда дунёнинг турли мамла-
катларидан келган атоқли адиб, таржимон, 
адабиётшунослар иштирок этди. Анжу-
манда атоқли озарбайжон адиби Анарга 
 Президентимиз фармони билан юксак 
давлат мукофоти — “Дўстлик” ордени топ-

ширилди. Тадбирга ташриф буюрган ижод-
корлар юқорида тилга олинган адабий оби-
даларимиз — кўп жилдлик китобларимизни 
кўриб ҳайрату ҳаяжонларини яширмади. 
Озарбайжон халқ ёзувчиси, “Дўстлик” ор-
дени соҳиби Анар муаллим, Қозоғистон 
халқ шоири Улуғбек Эшдавлат каби ижод-
корлардан “Туркий адабиёт дурдоналари” 
сингари кўп жилдлик мажмуалар нашри 
масаласида Ўзбекистондан ўрнак олиши-
миз керак, деган сўзларни эшитиб жуда 
хурсанд бўлганман. 

Ёзувчилар уюшмасига меҳмон бўлган 
ижодкорлар сафар таассуротларини ўз 
давлатлари матбуотида ҳам эълон қилга-
ни юқоридаги фикримизни тасдиқлайди. 
Ростини айтсам, хайрли ишлар ҳақида бир 
қур ёдга олганларимиз хамир учидан па-
тир, холос. 2017 йилдан бугунги кунга қа-
дар давлатимиз томонидан ижод ва ижод 
аҳлига берилаётган эътибор ва ғамхўрлик 
борасида яна узоқ гапириш мумкин. 

Ўтган ҳафтада Президентимиз раисли-
гида Республика Маънавият ва маърифат 
кенгашининг кенгайтирилган йиғилиши бў-
либ ўтди. Унда яна асосий эътибор маъна-
вият аҳлини қўллаб-қувватлашга қаратил-
ди. Мазкур йиғинда иштирок этарканмиз, 
давлатимиз раҳбарининг зиёлиларга бўл-
ган ишончи ниҳоятда юксак эканини ҳис 
этдик. 

Биз Ватанни ор-номус, иймон деб била-
миз. Ота макон, она юрт, дея эъзозлаймиз. 
Ота-она, фарзанду ёримизни қанча ардоқ-
ласак, юртни ҳам шундай авайлаш, унинг 
озод ва фаровон яшаши учун ҳамиша кура-
шиш керак, деб ҳисоблаймиз. Зеро, орсиз 
одам учун муқаддас нарсанинг ўзи бўлмай-
ди. У ўз тинчи учун ватанидан ҳам, ота-она-
сидан ҳам кечиб юбораверади. Адабиёт 
эса ҳақиқий ватан ва миллат фидойилари-
ни тарбиялайди. 

Дунё қалқиб турибди. Таҳликали, ўта зид-
диятли жараёнларнинг таъсири мамлакати-
мизда ҳам сезилаётгани сир эмас. Четдан 
туриб ҳар хил олчоқлар озод бир мамлакат-
нинг, халқнинг тинч ва осуда ҳаётига таҳдид 
соладиган ғояларни тарғиб қилмоқда. Ана 
шундай пайтларда давлат, шубҳасиз, зиё-
лиларга суянади. Президентимизнинг “Та-
рихдан маълум: Ватан ва халқ тақдирига 
нисбатан таҳдидлар кучайган вазиятда 
айнан миллат фидойилари — уйғоқ қалб-
ли зиёлилар, шоир ва адиблар, санъат 
намояндалари, маънавият ва маъри-
фат соҳаси ходимлари жасорат билан 
майдонга чиққанлар... Мамлакатимиз ўз 
тараққиётининг янги, юксак босқичига 
кираётган ҳозирги пайтда бизга жадид бо-
боларимиз каби Ғарб илм-фан ютуқлари 
билан бирга, миллий қадриятлар руҳида 
тарбия топган етук кадрлар сув билан 
ҳаводек зарур”, деган таъкидини чуқур ҳис 
этиш пайти аллақачон етиб келган. 

БОБОЛАР ЗИЁСИ БОР 

